
ხორავას ქუჩაზე მოკლული დავით სარალიძის მშობლების მხარდასაჭერად, ხალხმა რუსთაველის გამზირზე შეკრება დილიდან დაიწყო. პარლამენტის წინ გაშლილ კარავში, მხარდამჭერების ნაწილთან ერთად გაათენა 1 ივნისის ღამე თავად ზაზა სარალიძემ.
დაახლოებით, დღის 12 საათისთვის, მასთან შესახვედრად საქართველოს პრეზიდენტი, ადმინისტრაციის წევრებთან ერთად მივიდა. ერთსაათიან პირისპირ შეხვედრას, გიორგი მარგველაშვილის თხოვნით, არავინ დასწრებია და კარავში მხოლოდ ის და ზაზა სარალიძე იმყოფებოდნენ. იქიდან გამოსულმა პრეზიდენტმა და მოკლული მოზარდის მამამ მედიის წარმომადგენლებისთვის მცირე კომენტარები გააკეთეს.
გიორგი მარგველაშვილი: „პირველ რიგში, ბუნებრივია, მთავარი სათქმელი იყო გაზიარება იმ ტკივილის, რომლითაც სავსეა ამ კაცის გული და რომელიც ბევრ ადამიანს შეეხო და ბევრ ადამიანს აქვს ეს განცდა. მეორე ჩემი მიზანია, ვეურთიერთო, როგორც ზაზას, ასევე სხვა ადამიანებს, ვისაც აქვს ეს გულისტკივილი, იმისთვის, რომ მშვიდი, წყნარი და სტაბილური პროცესი იქნას უზრუნველყოფილი, ქვეყანა იყოს სიმშვიდეში. ამისთვის მე ვეურთერთობი, ბუნებრივია, ხელისუფლებასაც, ამ მოტივით და არ დავიღლები იმ სამსახურში, რომ საქართველო იყოს ყველასთვის ის ქვეყანა, რომელშიც ერთდროულად პოულობენ ისინი სამართლიანობის განცდას და ამავე დროს, ეს იყოს სტაბილური ქვეყანა. ამ მუშაობაში არ გავჩერდები“.
ზაზა სარალიძე: „პრეზიდენტი ყველანაირად ეცდება, რომ მე არ დამრჩეს იმის განცდა, თითქოს ვინმე უდანაშაულოა, სავარაუდოდ მთავრობასთან წავა მოსალაპარაკებლად, რომ როგორმე მივიღოთ ის მოცემულობა, რაც ჭეშმარიტებას შეესაბამება. მე პრეზიდენტის ადმინისტრაციას მოვახსენე იგივე, მაგრამ პირადად მოვახსენე დეტალები პრეზიდენტს... პრეზიდენტი გამოხატავს მხარდაჭერას ჩვენს მიმართ, ჩემს მიმართ, ძალიან დიდი მწუხარებით გამოხატავს იქიდან გამომდინარე, რომ ამ ორი ბავშვის მკვლელები უნდა დაისაჯოს და კიდევ ერთხელ მინდა მივმართო მთელს საზოგადოებას, რომ აქ, მე არ მომიყვანია არცერთი პოლიტიკოსი, მე მოვიყვანე ხალხი, ნუ ავრცელებენ ამ ინფორმაციას, რომ ჩემს უკან ვინმე პოლიტიკოსი დგას. სად? მოვიდეს „ოცნების“ პოლიტკოსის წარმომადგენელი, დამიდგეს გვერდში, როგორც მამას, როგორც ადამიანს, ნუ შეყავს ნურავის, თუნდაც სუს-ს ნუ შეყავს ხალხი შეცდომაში. მე მოვითხოვ ხალხის მხარდაჭერას და არა პოლიტიკოსების მარტო“.

ზაზა სარალიძეს პირისპირ შეხვდა სახალხო დამცველი ნინო ლომჯარიაც. ომბუდსმენმა მოკლული მოზარდის მამას შესაბამის ორგანოებთან კომუნიკაციაში დახმარება აღუთქვა. 
ნინო ლომჯარია: „ბატონი ზაზა საუბრობს იმ დარღვევებზე, გამოუძიებელ ან არასათანადოდ გამოძიებულ გარემოებებზე, რასაც ის ხედავს ამ საქმეში და მე დავპირდი, რომ, როგორც სახალხო დამცველი, ჩემი მხრიდან, ჩემი მანდატის ფარგლებში შევისწავლი ამ საქმეს და ასევე, გავაკეთებ ყველაფერს იმისთვის, რომ ყველა უწყებასთან მივიდეს ის სათქმელი, რაც აქვს ბატონ ზაზას, იმიტომ რომ არის ბევრი დეტალი საქმეში, რაც იწვევს ეჭვს, მაგრამ ამის მიტანა საზოგადოებამდე ტელევიზიების მეშვეობით, მიტინგის მეშვეობით არის რთული. ბატონ ზაზას აქვს პოლიტიკური მოთხოვნები იქიდან გამომდინარე, რომ მას აქვს დაკარგული რწმენა გამოძიების მიმართ. ჩემი პოზიციაა, რომ ამ საქმეზე მართლმსაჯულება უნდა აღსრულდეს, შესაბამისად, გამოძიება უნდა განხორციელდეს, თუმცა გამოძიებამ არ უნდა დატოვოს კითხვები ისე, როგორც უკვე წარმოებულმა გამოძიებამ დატოვა. ვაპირებ შევხვდე ყველას, სადაც საჭირო იქნება და ვისთანაც საჭირო იქნება. მეც გამიჩნდა იმ ცოდნიდან გამომდინარე, რაც მაქვს ამ საქმის გარშემო, საფუძვლიანი ეჭვი, რომ ვიფიქრო, გარკვეული გარემოებები არ იყო გამოძიებული ან შეგნებულად, ან არაპროფესიონალიზმის ან დაუდევრობისა და გულგრილობის გამო, ეს უნდა გახდეს გამოძიების საგანი“.

დღის პირველ ნახევარში, დაახლოებით 10 წუთის განმავლობაში ცრუ განგაში იყო პარლამენტის წინ. აქციის ერთ-ერთი ორგანიზატორი ზვიად კუპრავა სამართალდამცავებს მოუწოდებდა, გაუჩინარებული ზაზა სარალიძე დროულად დაებრუნებინათ, თუმცა სარალიძე პარლამენტის წინ მალევე გამოჩნდა და განაცხადა, რომ ბავშვობის მეგობარს ესაუბრებოდა. 
ზვიად კუპრავა: „მივმართავ გომელაურს, დროულად მოიყვანონ ზაზა რუსთაველის გამზირზე, სასწრაფოდ. 
ჟურნალისტი: რატომ გგონიათ გომელაურის უწყებაზე?
ზვიად კუპარავა: ადამიანს ვერ ვპოულობ. ადამიანი, რომელიც მუდმივად კონტაქტზეა ჩემთან“.
ჟურნალისტი: სად ბრძანდებოდით ბატონო ზაზა?
ზაზა სარალიძე: „რა პასუხი უნდა გაგცეთ, ბავშვობის მეგობარს ველაპარაკოებდი ხალხო, რა გჭირთ. 
ჟურნალისტი: სუს-ი არაფერ შუაშია?
ზაზა სარალიძე: რა სუს-ი, რას ლაპარაკობთ. პატრულები დაადასტურებენ, რომ ჩემს ძმაკაცს ველაპარაკებოდი“. 

პარლამენტის წინ გაშლილ კარავში ზაზა სარალიძემ დღეს საპატრიარქოს წარმომადგენლებსაც მოუსმინა, თუმცა შეხვედრის შემდეგ კომენტარები არ გაკეთებულა. 

რუსთაველის გამზირზე, პარლამენტის წინ, საპროტესტო აქცია, 16:00 საათისთვის დაიწყო. სიტყვით გამოსვლის საშუალება 1 ივნისს, წინა დღის მსგავსად, თითქმის ყველა მსურველს მიეცა. ტრიბუნაზე რამდენჯერმე გამოვიდნენ ზაზა სარალიძე და ზვიად კუპრავა. შეკრებილ ხალხს მიმართეს თემირლან მაჩალიკაშვილის ოჯახის წევრებმა. გამომსვლელებს შორის იყვნენ სკოლის მოსწავლეები, სტუდენტები, შვილმკვდარი მშობლები, მათ შორის 2012 წლის 30 სექტემბერს გარდაცვლილი ბარბარე რაფალიანცის დედა და საზოგადოების სხვადასხვა სფეროს წარმომადგენლები. ერთადერთი, ვისაც ტრიბუნიდან სიტყვით გამოსვლის საშუალება დღეს არ მიეცა - პოლიტიკოსები იყვნენ.
ერთმა სტუდენტმა გოგომ აქციის მონაწილე სტუდენტებს მოუწოდა, რომ ისინი გადასულიყვნენ პირველი კლასიკური გიმნაზიის ეზოში და იქ გაეგრძელებინათ აქცია, ვინაიდან სტუდენტები ემიჯნებოდნენ ყოველგვარ პოლიტიკურ განაცხადს. ამის შემდეგ, მას აქციის მოდერატორმა სუს-ის აგენტი უწოდა და აქციის მონაწილეებს მოუწოდა, გოგონას თხოვნა არ შეესრულებინათ.
რუსთაველის გამზირზე შეკრებილებს, მამა გიორგი მამალაძის მიერ ციხიდან გამოგზავნილი წერილი გააცნო მისმა ადვოკატმა, მიხეილ რამიშვილმა.
რამდენიმე საათის განმავლობაში რუსთაველის გამზირის გადაკეტვა საჭირო არ გახდა, თუმცა მოგვიანებით, აქციის მონაწილეებმა თავად მოითხოვეს ეს, რასაც დაემორჩილნენ სამართალდამცავები და რუსთაველის გამზირზე სამანქანო მოძრაობა გვიან ღამემდე შეწყდა.
ზაზა სარალიძე: „ეს დღეებია გაისმის, რომ მე თითქოს, რომელიღაც პოლიტიკურ პარტიას მივყიდე ჩემი შვილის სული. არ დავუშვებ ამას, მე მოვუწოდებ ქართველ ხალხს და არა პოლიტიკურ პარტიებს, ქართველებო, დამიდექით გვერდით, რათა ამ უსამართლო ქვეყანაში მივაღწიოთ სამართლიანობას. მე ინფორმაცია მაქვს, რომ თითქოს თბილსის ქუჩებში, სხვადასხვა ადგილებში არის აქციები და არ მოდიან აქ იქიდან გამომდინარე, თითქოს აქ ვიღაც ვიღაც პოლიტიკოსები არიან. მე ჩემი შვილის სულს არავის არ მივყიდი არასდროს. ჩემი შვილის სული არ იყიდება ხალხი, ნუ ცდილობს მთავრობა და ნუ ცდილობს სუს-ი ეს ტრაგედია გააიგივოს პოლიტიკასთან. ნუ მესმის რეპლიკები, რომ პოლიტიკა დგას ჩემს უკან, არა და არასდროს არ იქნება ჩემს უკან პოლიტიკა. დღეს ისევ ცდილობს სისტემა, რომ მომატყუოს, რომ გამოძიაბაში წავა გახარიასთან საქმე. გახარიას 2 თვის წინ ვემუდარებოდი შემხვდი და მომისმინე-თქო, დღესაც არ მაქვს მისგან გამოხმაურება, ვენდო მაგათ?! დღეს სისტემა უნდა დაინგრეს აუცილებლად. ჩვენი შვილების მკვლელების სისტემა უნდა დაინგრეს დღეს“.
ბარბარე რაფალიანცის დედა: „დღეს, ჩვენ აქ, ერთმა ტკივილმა გაგვაერთიანა, მალხაზს და ზაზას ვუცხადებ სოლიდარობას, როგორც მათი შვილები, ჩემი შვილიც 2012 წლის 30 სექტემბერს მოკლეს სასტიკად. მე, 6 წელი ვეძებ სამართალს, მაგრამ სამართალს ვერ ვიპოვით ამ უსამართლო ქვეყანაში, დღემდე ვეძებ მე ჩემი შვილის მკვლელებს, მაგრამ ამაოდ, შედეს ჩვენი საქმეები თაროებზე და სულ აღარ აინტერსებთ. ამიტომ, ძმებო, დებო, დავდგეთ ამ ადამიანების გვერდზე და გამოვიძიოთ, რადგან ეს უსამართლობაა“.
მალხაზ მაჩალიკაშვილი: „ჩემი და ჩემი შვილის სიკვდილის კი არ მეშინოდა არასდროს, არ მეშინია, იმიტომ, ხალხი იხოცება, მუდმივი არავინ არ არის. საწოლში მძინარე ბავშვი დახვრიტეს და ის არ იკმარეს ამ სუს-ში მყოფმა ადამიანებმა და ტერორიზმში დაადანაშულეს, ის უფრო მეტია ჩემთვის ვიდრე მისი სიკვდილი, მის ტერიროზმში დადანაშულება. მე გარწმუნებთ, რომ არც ტერორიზმში იყო დამნაშვე და არც ეჭვმიტანილი, ეს სუს-ს სჭირდებოდა ასეთი თამაშის გათამაშება და გაითამაშეს. ორმაგი თამაში ითამაშეს, ერთი ტყვიით 2 კურდღელი მოკლეს, მაგრამ ძალიან ცუდად გატყავეს და ეს არ შერჩებათ, უნდა დაინგრას ეს სისტემა“.
ნატა მაჩალიკაშვილი: „მე ვარ ის გოგო, რომელსაც გვერდით ოთახში ძმა მოუკლეს, მაგრამ რომ მოვედი და დაგინახეთ ამდენი ხალხი, გვერდში გვიდგახართ ჩვენც, თემირლანსაც და დათოსაც, გული სიხარულით ამევსო. ძალიან გთხოვთ, ნუ დავტოვებთ დაუსჯელს არცერთ მკვლელს. გავაგრძელოთ აქციები, ბოლომდე დაგვიდექით გვერდში და ძირს მკვლელები, ძირს სისტემა ამ მკვლელების“.
პანკისის ხეობის მკვიდრი: „მე ჩამოვედი პანკისის ხეობიდან და სოლიდარობას ვუცხადებ მთელს საქართველოს, ქართველ ერს. დღეს ჩვენ ვამტკიცებთ, რამდენად ძლიერები ვართ ქისტი და ქართველი ერი. დღეს აქ ვარ შვილმკვდარი დედა, არც მე მაქვს არცერთი შვილის საფლავი, მე ვიზიარებ ყველას მწუხარებას“.
შვილმკვდარი მშობელი: „არავინ იფიქროს აქ, მე, რაიმე პოლიტიკური ინტერესისთვის ვარ მოსული. შვილმკვდარ მშობელს არანაირი პოლიტიკა აღარ აინტერესებს. მესამე წელია სამართლას ვეძებ და ვერ ვიპოვე. მე შვილი მომიკლეს, დმანისის საავადმყოფოს ექიმებმა“.
შვილმკვდარი მშობელი: „გამწარებული დედა ვარ, 21 წლის გოგო ქმრის ოჯახში მოკლეს, მერე ჩაიტანეს და ვითომ გადახტა, ბავშვი სულ მთელი იყო, ერთი განაკაწრი არ ქონდა, ფულის გამო შვილი მომიკლეს, მიწამეს და ისე მომიკლეს, მე ვიცი, რა არის ეს სიმწარე, ერთადერთი შვილი მიწაში ჩამიწვინეს და სამართალს ვერ ვპოულობ“.
შვილმკვდარი მშობელი: „მე 87 წლის ქალი ვარ. მე ასეთი ქალი არ ვიყავი, მე დავკარგე სამაჩაბლოში მრავლდარგობრივი მთავარი ექიმი თემურ სოზიაშვილი, წიგნიც მაქვს აგერ გამოცემული. მოვედი იმიტომ, რომ თქვენ დაგლოცოთ ხალხო, იყავით ბედნიერი, არავინ შეგასწროთ ამ უბედურებას. მე ყურადღბა არავინ მომაქცია, მთავრობიდან დორნიკამდის ჩამოვედი“.
51-ე სკოლის მოსწავლე: „51-ე სკოლის მოსწავლე, რამდენი ვართ დამენახეთ? სხვა სკოლიდან რამდენი ვართ? უნივერსიტეტიდან? ყველა ადამიანია აქ და თქვენ რა ფულს გიხდიან, რომ მოხვიდეთ აქ და იდგეთ? ჩვენ ხომ ყველა ზაზა სარალიძეს გამოვუთქვამთ თანაგრძნობას და ვცდილობთ, რომ საქართველოში იყოს სამართლიანობა ხომ? ჩვენ ხომ ამას ვცდილობთ და ამ ყველაფერს იმდენ რაღაცას აწერენ, ეს პოლიტიკურია, ეს ეს არის, ის ის არის, ჩვენ ბავშვები ვართ, არ გაგვაჩნია არანაირი პოლიტიკური შეხედულება, გვინდა უბრალოდ სამართალი, თავდაცვა გვინდა, გვინდა, რომ დაცულები ვიყოთ ყველანი“.
51-ე სკოლის მოსწავლე: „დღეს არის ბავშვთა დაცვის დღე და მე არ ვგრძნობ თავს დაცულად. მე ვარ ბავშვი და ამ დღის აღნიშვნა აქ უნდა მიწევდეს? უნდა მიწევდეს სამართლის ძიება ამ უსამართლო ქვეყანაში? უნდ ვუყურებდე ჩემი მეგობრის მკვლელებს, თუ როგორ დასეირნობენ ლაღად ქუჩში და უნდა ვითხოვდეთ მათ დაჭერას? სირცხვილი ყველა უსამართლო ადამიანს. არ უნდა გვასწავლიდეთ ამას მოზარდებს, არ უნდა გვაძლევდეთ გავლენიანი ხალხი ასეთ მაგალითს, რადგან მე მქონდა ოცნებები და მიზნები და დღეს მე ვილტვი მხოლოდ ერთისთვის, რომ აღსრულდეს სამართალი“.
აქციაზე გამომსვლელი ახალგაზრდა: „გუშინ ყველამ კარგად დაინახა, რომ ძალა ახალგაზრდობაშია, გუშინ ყველამ კარგად დაინახა, რომ ახალგაზრდებს შეუძლიათ საკუთარი, პოლიტიკური სიტყვა თქვან ამ ქვეყნის ცხოვრებაში. მეთანხმებით მეგობრებო? რა უნდა გამოიძიოს გახარიამ? როდესაც ყველა მტკიცებულება განადგურებულია მეგობრებო, ყველა მტკიცებულება განადგურებულია და რა მნიშვნელობა აქვს, შოთაძე გამოიძიებს თუ გახარია? ანუ, უნდა ვთქვათ ერთი, მთავარი, სისტემები ხელისუფლებაში რჩებიან, უნდა ვთქვათ ერთი მთავარი, ხელისუფლება არაერთხელ შეიცვალა საქართველოში უკვე, მაგრამ სისტემა რჩება, სისტემა უნდა დაინგრეს მეგობრებო“.
სტუდენტი: „სეუდან ვართ ჩვენ და ვუჭრთ მხარს ზაზა სარალიძეს. ერთხელ და სამუდამოდ უნდა აღდგეს სამართლიანობა“.
სტუდენტი: „დღევანდელი აქცია არის ძალიან მნიშვნელოვანი, რადგან დღეს წყდება ადამიანთა სამართლიანობის ბედი. არავის, არცერთ პოლიტიკურ პარტიას, არცერთ ადამიანს არ მივცემთ უფლებას, რომ ჩვენი თავისუფლება როგორმე შეზღუდოს. ერთად ზაზა სარალიძისთვის“.
სტუდენტი: „ჩვენ, სტუდენტები, ვიბრძოლებთ ბოლომდე, ავასრულებთ სამართალს“.
სტუდენტი: „ჩვენ არ ვართ არავისზე დამოკიდებულები, ჩვენ ვაფიქსირებთ ჩვენს აზრს წრფელად და ჩვენ გვერდში ვუდგებით ზაზა სარალიძეს. ახლა კი, ჩვენ, როცა აქ მოვედით, წავაწყდით სხვადასხვა დაბრკოლებებს, პირველ რიგში, გაგვიჭირდა აქ ამოსვლა და ლაპარაკი, ამიტომაც ჩვენ მოგიწოდებთ, იმ 10 000 სტუდენტს, რომელიც ჩვენთან ერთად მოხვედით აქ, გადავინაცვლოთ პირველ გიმნაზიის ეზოში და ჩვენ აქციას ცალკე გავმართავთ. სტუდენტებო აქ ხართ? მოგვყვებით? ვემიჯნებით პარტიულობას? გავემიჯნოთ ყველანაირად და ნურავინ ნუ იმანიპულირებს ჩვენით. ახლა კი გადავინაცვლოთ“.
აქციის მოდერატორი: „ორი წუთით გავედით და როგორც ჩანს, ვიღაც სუს-ის აგენტი შემოპარულა, ბოდიში“.
სტუდენტი: „ჩვენ, საქართველოს სტუდენტები, ყველა ერთად ვდგავართ, არ მოვსულვართ აქ ცალ-ცალკე უნივერსიტეტებიდან, მთელი საქართველოს სტუდენტები შევიკრიბეთ ერთად და ერთად მოვედით, ჩვენ ვართ ძალა, რომელიც დაამარცხებს უსამართლობას, გეშინოდეთ ჩვენი, გეშინოდეთ!“.
სოფელ ტანძიას მკვიდრი: „მე გახლავართ აფხაზეთის ომის ვეტერანი და 10 შვილის მამა, რომ წვიმდა სამი დღის უკან, ხან ერთი ხის ძირში ვიდექი და ხან მეორე ხის ძირში, მთელი დღე და ღამე. მაგრამ სულ ყოველთვის დაგიმტკიცებთ, რომ ჩვენ ვართ მაგრები იმიტომ, რომ ჩვენ ვართ ქართველები და მართლმადიდებლები პირველ რიგში. ეხლა მე ვუერთდები ყველა პროტესტს აქედან გამოხატულს აბსოლუტურად“.
აქციის მონაწილე: „მთავრობის გამოცვლა არაფერს არ შეცვლის, ეს ჩვენ უნდა შევცვალოთ და ჩვენვე უნდა გავაკეთოთ ყველაფერი და რაც შეეხება იმას, რომ დამნაშავეები თავისუფლები არიან, რა თქმა უნდა, საფრთხე ემუქრება ყველას, იმიტომ რომ ისინი არიან მკვლელები“.
აქციის მონაწილე: „ჩემი მთავარი მიზანია, რომ სიმართლე დადგინდეს და სიმართლე აღსრულდეს და არავის არ დაეფაროს ხელი და უსამართლობა არ იყოს ამ ქვეყანაში... რაც ეხლა ხდება, დამნაშავეებს არ აცხადებენ სრულყოფილად და ზოგზოგიერთებს ხელს აფარებენ“.
51-ე სკოლის მასწავლებელი: „51-ე სკოლა დგას იქ, სადაც უნდა იყოს, ბატონ ზაზა სარალიძესთან და ქალბატონ ნათიასთან. ჩვენ ვდგავართ იქ, სადაც ხმამაღლა გაცხადდება, რომ არა უსამართლობას, უკანონობას და არა უზნეობას. ჩვენ ვზრდით  მომავალ თაობას, მე ვსვა კითხვას, მითხარით, კლასებში როდესაც შევალ, რა ზნეობრივ ღირებულებებზე უნდა ვესაუბროთ ბავშვებს, როდესაც ასეთ უსამართლობას ხედავენ, ვის დაუჯერებენ ბავშვები? ამიტომ ხმამაღლა ვაცხადებ, შეწყდეს თვალში ნაცრის შეყრა და გაცხადდეს ხმამაღლა სიმართლე, იმიტომ რომ ჩვენ გვინდა, რომ ბავშვები სწორი ღირებულებებით აღვზარდოთ“.
აქციაზე გამომსვლელი: „ასეთი შვილები და მისი ტოლები აუცილებლად უნდა დაისაჯონ. მთელი თელავი გვერდით უდგას ზაზა სარალიძეს და მინდა განვაცხადო, რომ „ნაცების“ დაწყებულ საქმეს ნუ გააგრძლებენ დღევანდელი მთავრობა. 10-წლიანი დავა მაქვს სასამართლოში. დღესაც სასამართლოდან მოვდივარ, მარა სამართალს ვერ მივაღწიე. გამოფხიზლდით ხალხო, დავუდგეთ ერთმანეთს გვერდით“.
მიხეილ რამიშვილმა წაიკითხა მამა გიორგი მამალაძის მიმართვა: „ჩემო კეთილო ადამიანებო, ჩემო დებო და ძმებო, მოგესალმებით საპყრობილედან და ლოცვა-კურთხევას გიგზავნით. საქართველოს მართლმსაჯულების სისტემა უსამართლოდ მომექცა მე, მაგრამ ეს უსამართლო სისტემა გაცილებით დაუნდობელი აღმოჩნდა ზაზა სარალიძისათვის. ზაზა სარალიძე ჩემთვის არის მამობრივი სიყვარულის და მამობრივი თავგანწირვის სიმბოლო, ამ ადამიანმა გადაიტანა შვილის სიკვდილი, მაგრამ ვერ ეგუება და ვერ შეეგუება იმ სიცრუეს და ბუნოვნებას, რაც პროკურატურამ მისი შვილის დაკავშირებით შექმნა. დღეს მე, სხეულებრივად არ ძალმიძს თქვენს გვერდით ვიდგე, მაგრამ ჩემი ფიქრები და ლოცვა თქვენ გეძღვნებათ, მინდა ჩემი ღრმა პატივისცემა და მწუხარების თანამონაწილეობა დავუდასტურო მალხაზ მაჩალიკაშვილს, ვაჟკაც ქისტ კაცს. ასევე ყველ ჭირისუფალ მშობელს, ღმერთი მოგანიჭებთ სამართალს ნუგეშად. მოგმართავთ თქვენ, ადამიანებს, რომლებიც მედგრად დგეხართ ამ ადამიანების გვერდით, დღეს თითოეული თქვენთაგანი არის სამართლიანობის მხედარი და უსათნოესია თითოეული თქვენგანის ღვაწლი ღვთისა და ერის წინაშე. ღრმად მწამს, რომ თქვენი ღვაწლი არის გარანტია იმისა, რომ ამიერიდან ვეღარასროს გაანადგურებს. მადლი უფლისა ჩვენისა იესო ქრისტესი, იყავ თქვენ ყოველთა თანა, ამინ! 
ეს არის ის გრძნობა და ის სიყვარული, რაც მამა გიორგიმ გამოხატა და გვერდით უდგება ყველა თქვენთაგანს“.
ციცინო გაბუნია: „მე ვარ გიორგი გაბუნიას დედა, იმ გიორგი გაბუნიას დედა, რომლის მკვლელებსაც წულუკიანმა ძეგლი დაუდგა იუსტიციის სამინისტროსთან და მთელს საქართველოს კრიმინალებზე, მკვლელებზე ღვარღვარა ცრემლი აღვრევინა. გადადგეს წულუკიანი, მოვითხოვ, ის ძეგლი, რომელშიც ბიუჯეტის ფულით 40 000 ლარი გადაიხადეს, მოაშორონ ის ძეგლი, სანამ მე თვითონ დავანგრევდე“.
ზაზა ხატიაშვილი: „მოგესალმებით, ჩემო გმირო და ღირსეულო ადამინებო. სამარცხვინოა, რაც დაიწყეს სოცილურ ქსელებში. გეგონება, ეს არის პოლიტიკური აქცია. ზაზა ხატიაშვილი გინახავთ სადმე პოლიტიკურ აქციაზე? ძალადობას ვაპროტესტებდით და ძლადობას გავაპროტესტებთ. მიხარია, რომ ერთად დავდექით. თქვენ კარგად გახსოვთ, ბიძინა მურუსიძე რომ მოვიდა სათავეში, ეს სამარცხვინო ადამიანი, მე ვამბობდი, რომ ჩინჩალაძეები და მურუსიძეები უნდა მოშორდნენ, მიქუტაძეები დაამატეს. ჩვენ აქ შევიკირბეთ იმიტომ, რომ სისტემა დავანგრიოთ. გუშინ გადადგა შოთაძე. მე ვსვამ კითხვას, შოთაძის ხელმძღვანელი თეა წულუკიანი, ვინც შოთაძე წარადგინა, არ უნდა წასულიყო აქამდე? მოდი, ხელი ავწიოთ და ვუთხრათ ფეოდალს - გადადგეს წულუკიანი. ხალხო, თუ ფეოდალი ბიძინა ივანიშვილი, ბიძინა მურუსიძე არ მიიღებს გადაწყვეტილებას და არ გადააყენებს წულუკიანს, მე მას ვპირდები, რომ ჩვენ დავიძრებით რამოდენიმე დღეში და მივადგებით სახლთან. არ შეიძლება ეს ადამიანი, ეს  ფეოდალი, ეს გველეშაპი, რომელიც არის იმ რეჟმის გამგრძელებელი, რომელსაც ჩვენ ვეძებდით, ჩვენ პოლიტიკური აქცია დაგვიძახონ. მე მინდა ადვოკატებო მოგესალმოთ, რომლებიც გამოეხმაურეთ ჩემს მოწოდებას და მრავლად მოხვედით. ყველა ადვოკატი უნდა და დადგეს აქ. მე მინდა ვთქვა, დღეს მოვიდა აქ „ბავშვთა სამყარო“, რომელიც ივანიშვილის რეჟიმმა გადაწვა, მე მინდა მათ მივესალმო. რამოდენიმე მკვლელობა ჩაიდინა სააკაშვილის რეჟმმა და ეს რეჟიმი არსად არ წასულა, ბიძინას ფეოდალურ რეჟიმში გადაიზარდა. ამიტომ, ეს რეჟმი ისე უნდა გასამართლდეს, როგორც სააკაშვილის რეჟმი გასამართლდა. ზაზა სარალიძეს ჩვენ გვერდზე ვუდგებით, აქედან არ წავალთ. სამარცხვინო წულუკიანო, შენ დაინახე, რომ შენ გადაგაყენა ხალხმა და თუ ფეოდალი არ გაგიშვებს, ჩვენ მოვთხოვთ პასუხს ამ ფეოდალს“.
გივი სიხარულიძე: „მოგესალმებით ბავშვებო. გთხოვთ ერთი წუთით. მე გუშინ აქ მომიყვანა სარალიძის თვალებზე ცრემლმა, რომელიც ღაპაღუპით მოსდიოდა მას. იმ ქალბატონებმა, რომელთაც შვილები დაკარგეს და გუშინ აქ იყვნენ და ტიროდნენ და რა დღეში იყვნენ. მე გეტყვით ერთ რამეს: დღეს აქ ვაჟკაცი ბიჭები და კდემამოსილებით სავსე გოგონები დგეხართ, თქვენ თვითონ არ იცით და თქვენში ვიღაცა უკვე მერაბ კოსტავაა მომავალი, ზვიად გამსახურდიაა, ვიღაცა ჟიული შარტავაა და ვიღაცა ქეთევან წამებული. ეს ნაღდია, მე თქვენ ანთებულ თვალებს რომ ვუყურებ, მე ამის მჯერა და იმიტომ ვარ აქ დღეს. ჩემო კარგებო, მეგობრებმა დამირეკეს და მითხრეს, გივი ბიჭო, რას შვები, „ნაციონალების“ იმაზე მიდიხარო, შევარცხვინე ყველა ის ქართველი, რომელიც, რომელიმე პარტიის გვერდში დადგება. არა მწამს „ნაციონალები“, არც რომელიმე აქცია, მე მწამხართ თქვენ, ჩემო საყვარელო რაინდო ბიჭებო და გოგოებო. მოგესალმებით, გკოცნით, გეფერებით, თქვენს გევრდში ვარ. მიყვარხართ და მჯერა თვენი, რომ თქვენ ახალგაზრდები მოიტანთ მომავალს და არასოდეს ჩამყაყებული ვიღაცები, თქვენ გაგიმარჯოთ, საქართველოს გაუმარჯოს“.
აქციის მოდერატორი: „ჩვენთან არის გარდაცვლილი ლევან დადუნაშვილის ნათლია“.
მამაკაცი, რომელიც ხორავას ქუჩაზე მოკლული ლევან დადუნაშვილის ნათლიად წარადგინეს: „გამარჯობათ, მეგობრებო, გაიხარეთ შვილებო. მე აპოლიტიკური პიროვნება ვარ, ექიმი კაცი ვარ, არასოდეს არცერთ პარტიაში არ ვყოფილვარ. მოსწრებული ვარ მჟავანაძის დროს, 65 წლის კაცი ვარ. რა არის იცი, ეგეთი საზიზღრობა მე დიდი ხანია არ მინახია. იძახოდენ, აი, მიშა, მიშა, მიშა წავიდა, მოვიდნენ ესენი და უარეს აკეთებენ ტო. ეგრე როგორ შეიძლება. აი, ჩემო კარგებო, მოდი დადექით ერთად შვილებო. ჩემო საყვარლებო, ჩემო მეგობრებო, ჩემო ძმებო და მოდი, ეს სიმართლე ჩვენი გავიტანოთ, რომ ვინ ვინ არის და ვინ რა არის, ეს გაირკევს ამ ქვეყენაში და არა ისე, რომ მე ფული მაქვს და მე ვარ რა. დაგლოცავთ, გაუმარჯოს საქართველოს და სიკეთეს გაუმარჯოს ამ ქვეყანაზე ჩემო პატარებო. ერთად იყავით, არ დაიშალოთ“.
სტუდენტი: „მოგესალმებით. მე ვარ 20 წლის სტუდენტი, სამოქალაქო საზოგადოების ტრანსფორმაციის ცენტრის წევრი გიორგი ჯგუშია, რომელსაც მწამს, რომ ცხოვრებაში რაც არ უნდა გავაკეთოთ, ამაზე მნიშვნელოვანს ვერაფერს ვიზამთ. აქ დგომა დღეს არის უდიდესი ღირებულება და მოგიწოდებთ, ვისაც ფიზიკურად ძალგძით და დღეს აქ არ ხართ, ერის მოღალატეები ხართ. დღეს აქ არდგომა მკვლელობის თანამონაწილეობის ტოფასია. დათო სარალიძის, ამ ანგელოზი ბიჭის სახით თითეულ ჩვენგანს ოჯახის წევრი მოგვიკლეს და ქართულ იდენტობში ის სიწმინდეა, რომლის შებღალვას არავის ვაპატიებთ“.

1 ივნისს, რუსთაველის გამზირზე მიმდინარე აქციაზე იმყოფებოდნენ პოლიტიკოსებიც, რომლებიც ტრიბუნაზე სიტყვით არ გამოსულან, თუმცა, მთელი დღის განმავლობაში აძლევდნენ ინტერვიუებს სხვადასხვა ტელეკომპანიებს. ისინი საუბრობდნენ იმაზე, რომ აუცილებელია აქციის მონაწილეების მოთხოვნების დაკმაყოფილება, რომელიც საქმის უსწრაფესად გამოძიებასა და ყველა დამნაშავე თუ პასუხისმგებელი პირის დასჯას ითვალისწინებს. პოლიტიკური პარტიების წარმომადგენლები ასევე ამბობდნენ, რომ აუცილებელია გადადგეს მთავრობა სრული შემადგენლობით, რადგან, სწორედ მთავრობის პასუხისმგებლობაა, რაც ხდება ქვეყანაში. რამდენიმე პოლიტიკოსმა ვადამდელი არჩევნების დანიშვნის საჭიროების შესახებაც ისაუბრა. პოლიტიკოსთა ნაწილი საქართველოს პრემიერმინისტრის გუშინდელ განცხადებასაც გამოეხმაურა, გიორგი კვირიკაშვილი გააკრიტიკა და გადადგომისკენ მოუწოდა.
ალეკო ელისაშვილი: „სამი პრინციპია შესასრულებელი: პირველი და დაუყოვნებლოვ - დღეს, მაქსიმუმ ხვალ, ჩვენ უნდა ვიხილოთ მთავარ პროკურორად არა ისევ ახალი შოთაძე ან ფარცხალაძე ან ვინმე ბოტასების ქურდი, არამედ საზოგადოების ნდობით აღჭურვილი მაღლი პროფერიონალი და მებრძოლი ადამიანი. ასეთად მე მიმაჩნია ანა დოლიძე. ეს სასწრაფოდ და დაუყოვნებლივ. მეორე - სრულიად გაკოტრებულია და დეგრადირებული პოლიტიკურადაც, მორალურადაც და ადამიანურადაც კვირიკაშვილი და შესაბამისად, მას უბრალოდ უფლება აღარ აქვს დარჩეს, სირცხვილია, რომ არის ჩაბღაუჭებული თანამდებობას და მესამე - ეს უნდა იყოს, ალბათ, ერთკვირიანი ან ორკვირიანი დილოგის და კონსენსუსის შედეგი, მაგრამ აუცილებელია, რომ პარლამენტი იყოს ხალხის ნების გამომხატველი, შესაბამისად, საპარლამენტო არჩევნები იქნება გარდაუვალი უბრალოდ. „ქართული ოცნება“ დღეს არის პარლამენტში საკონსტიტუციო უმრავლესობით და მას საკონსტიტუციო უმრავლესობის მხრდაჭერა აქვს ქვეყანაში? გინდა კვლევები ნახეთ და გინდა გუშინდელ დღეს გადახედეთ“.
ზაალ უდუმაშვილი: „ხელისუფლება არის გადასული თვითგადარჩენის რეჟიმში, ამიტომ, მისი მთავარი ამოცანაა, რომ, რაც შეიძლება გაწელოს ეს პროცესი. გიორგი კვირიკაშვილის, საქართველოს პრემიერმინისტრის გუშინდელი სამარცხვინო განცხდება, რომელმაც პირდაპირ აღიარა თავის განცახადებაში, რომ თურმე 6 თვის განმავლობაში გამოძიება არასწორად მიმდინარეობდა, პროკურატურამ უსამართლოს წაიყვანა გამოძიება და სასამართლომ უსამართლო გადაწყვეტილება მიიღო და ახლა სხვა უწყებას გადაეცა საქმე გამოსაძიებლად და ჰოი საოცრებავ, მერე რა მოხდა? რამდენიმე საათში, ერთი დღეც არ დასჭირდა შსს-ს, რომ აღმოეჩინა ახალი გარემოებები საქმეში და ახლიდან დაეწყო გამოკითხვა“.
გიორგი ახვლედიანი: „მუხტის ჩაცხრომა უკვე ძალიან რთულია იმიტომ, რომ გარდა იმისა, რომ მოთხოვნა დგას ძალიან მკაფიოდ, რომ მოხდეს რეალური დამნაშავეების გამოკვლევა და დასჯა, ძალიან სერიოზული მეორე მოთხოვნა დგას უკვე და ყველა აჟღერებს, რომ უნდა დაისაჯონ ის ადამიანები, ვინც ჩაიდინა სისტემური დანაშაული. ეს კი უკვე ისეთ კატეგორია თანამდებობის პირებზე გადის, რომ ასე მარტივად ამის გაკეთება არ ხდება სისტემაში. ამიტომ, ახლა საუბარი იმაზე, რომ ერთი პროკურორი მოვძებნოთ კარგი ან მეორე უკეთესი, ან  მესამე მთლად კარგი საქმეს არ უშველის იმიტომ, რომ ეს პროკურორები ვერ დაიჭერენ იმათ, ვინც ეს სისტემური დანაშაული ჩაიდინა. იმიტომ, რომ ეს ნაწილები გაცილებით მათზე მაღლა დგანან. გამოსავალი აქ ხელისუფოლებისთვის რა არის გარდა იმისა, რომ სერიოზული პასუხსიმგებლობა აიღოს, მე ვერ გეტყვით, იმიტომ, რომ რა უნდა მოიმოქმედოს ხელისუფლებამ, როგორ უნდა დასაჯოს ამ შემთხვევაში სისტემური დანაშაულის ჩამდენები, ძალიან ძნელია. მათ რესურსში, მემგონი, უკვე აღარ არის“.
ზურაბ ჯაფარიძე: „ეს არის კონკრეტულად ზაზა სარალიძის აქცია და ამ აქციის მიზანი არის ის, რომ კონკრეტული ადამიანები უნდა დაისაჯონ, თუ ჩვენ ვერ მივაღწევთ ამ აქციით კონკრეტული ადამიანების დასჯას, ეს ნიშნავს, რომ ჩვენ სისტემას ვერაფერსაც ვერ ვუზამთ და ეს სისტემა გააგრძელებს ისევ ისე ფუნქციონირებას, როგორც ფუნქციონირებს საბჭოთა კავშირიდან მოყოლებული... ჩემი აზრით, რაც გუშინ გაკეთდა იყო სწორი, გენერალური პროკურორის გადადგომას ვგულისმობ, რამაც მათ შორის გასაგები გახადა, რომ ერთადერთი ენა, რომელიც ამ ხელისუფლებას ესმის არის ადამიანების რაოდენობა და ძალა. ახლა რაც არის გასაკეთებელი, ჩემი აზრით, არის ის, რომ ადამიანების დიდი რაოდენობა, რომელიც დღეს აქ დგას და დარწმუნებული ვარ, რომ კიდევ შემოიმატებიან იმიტომ, რომ ჯერ სამუშაო საათები არ დასრულებულა, გადავზარდოთ რაღაც კონკრეტულ შედეგში და ჩემი აზრით, ეს შედეგი უნდა იყოს კონკრეტული საგამოძიებო მექანიზმი, რომელსაც ექნება ზაზა სარალიძის 100 %-იანი ნდობა და ამ საგამოძიებო მექანიზმმა უნდა დადოს სხვა კონკრეტული შედეგები მომავალში, როგორიც არის რელური მკვლელების დასჯა, იმ ადამიანების გამოვლენა, ვინც ხელს აფარებდა თუ ესეთები არსებობენ და ასევე იმ ადამიანების გამოვლენა, ვინც როგორც ზაზა სარალიძე ამბობს, გაანადგურა მტკიცებულებები“.
სერგო რატიანი: „პირველივე წუთებიდან გამოჩდნენ ადამიანები, მოდიოდნენ თქვენთან, ჩვენთან, უამრავი ადამიანი, რომელიც საუბრობს უსამართლობაზე, საუბარობს იმაზე, რომ ვიღაცა მოუკლეს, საუბრობს იმაზე, რომ ეს არის ყველაფერი გამოუძიებელი, საუბრობს ძალიან დიდ უბედურებაზე, რომელიც არის დღეს ჩვენს ქვეყანაში და ამ შემთხვევით კი არ დასრულებულა რაღაც, ამ შემთხვევამ გამოავლინა ფაქტობრივად მძიმე მდგომარეობა, რომელიც დღეს არის საქართველოში... კრიზისი მოხდა და კრიზისი არის უკვე რეალობა და მხოლოდ სერიოზული პროტესტის შემდეგ, იძულებული გახდა „ქართული ოცნება“ და მხოლოდ ამის შემდეგ გადადგა ნაბიჯი, როდესაც მცირე დათმობაზე წავიდა და რელურად გადადგა პროკურორი და ეს არის მიღწევა. უნდა შეიქმნას კომისია ხომ? მაგრამ დღეს განმუხტვა ამ სიტუაციისა, ეს ვერ მოხდება საპარლამენტო რიგგარეშე არჩევნების გარეშე, იმიტომ, რომ ჩვენ ვხედავთ უამრავი ადამიანი მოდის და ამბობს, რომ უსამართლობის მსხვერპლია“.
ოთარ კახიძე: „ხელისუფლება ცდილობს, რომ ჩააცხროს ის აქცია და პოლიტიკური კრიზისი, რომელიც არის ქვეყანაში. მინდა მათ ვუთხრა, რომ პოლიტიკური კრიზისი არ იზომება ადამიანებით მომენტში რუსთაველის გამზირზე. არის ძალიან მძიმე ვითარება ქვეყანაში. ჩვენ გუშინ ვიხილეთ ძალიან უსუსური პრემიერი და არანაირი რესურსი ამ მთავრობას აღარ აქვს ქვეყნის მართვის, ამიტომ ლოგიკურია, რომ განიმუხტოს ეს პოლიტიკური კრიზისი ვადამდელი არჩევნების გზით“.
ნიკა მაჭუტაძე: „აქ დგას მართალი საქართველო, აქ დგას საქართველო, რომელიც ითხოვს თავის მიერვე დაფუძნებულ სახელმწიფოში სამართალს, თავისუფლებას, ამაზე უფრო მნიშვნელოვანი, მართალი და პატიოსანი მოთხოვნა, რა უნდა ქონდეს ადამიანს ცალკე აღებულს ან მთელს საზოგადოებას ერთად?“.
გიორგი ვაშაძე: „ე.ი. რა არის აქამდე - გამოძიება ან კორუმპირებული არის ან არაპროფესიონალი, პროკურატურა ან კორუმპირებულია ან არაპროფესიონალი, სასამართლო ან კორუმპირებულია ან არაპროფესიონალი და ყველა ყოფილ და მოქმედ მაღალჩინოსანს აქვს უფლება, ჩაერიოს გამოძიების და შემდგომ უკვე მართლმსაჯულების მოქმედებაში. რაღა დროს ეს დაგვიანებული შსს-ში გადატანაა გამოძიების, პირადად ჩართვა, ვიცეპრემიერის მიერ გამოძიების ჩატარება, ოპოზიციისთვის საპარლამენტო კომისიაში უმრავლესობის მინიჭება, როდესაც ადამიანს ჯერ შვილი მოუკლეს და შემდეგ 6 თვე ატარეს საბჭოთა მართლმსაჯულების ჯოჯოხეთურ წრეზე“.
პეტრე ცისკარიშვილი: „ჩვენ ვიქნებით მანამ, სანამ ეს ადამიანი იბრძვის სიმართლისთვის და ის მზად არის იგივე, ქუჩის აქციებით იბრძოლოს. ჩვენ ვალდებულები ვართ მას გვერდში დავუდგეთ, როგორც ჩვენს თანამოქალაქეს და სიმართლისთვის მებრძოლ ადამიანს, რომელიც არ გაიყიდა, არანაირ ზეწოლას არ დაეუფლა, არ დაექვემდებარა და ის ამბობს, რომ მისი შვილის მკვლელების გამოსავლენად ბოლომდე იბრძოლებს“.
ლევან ბეჟაშვილი: „ძალიან კარგად მახსოვს ამ პოლიტიკოსების მოქმედება თუნდაც გირგვლიანის მკვლელობის მეორე დღესვე, როგორ ცდილობდნენ პოლიტიკურ დროშად ექციათ ეს ფაქტი და ჩვენ 6 თვის განმავლობაში ხმა არ ამოგვიღია და არც ეხლა მოვუწოდებთ პოლიტიკურ ჩვენს აქტივისტებს, რომ გამოვიდნენ და პოლიტიკური მიზნებისთვის ეს გამოიყენონ...
ჟურნალისტი: თუმცა აქ დგახართ...
ლევან ბეჟაშვილი: ხო, ვდგავართ, როგორც მოქალაქეები ინდივიდუალურად და არა ჩვენი მრავალათასეულ, ასე ვთქვათ, აქტივისტებთან ერთად იმიტომ, რომ თქვენ იცით, თუნდაც, როდესაც ჩვენ აქციებს ვატარებთ, რამდენიმე ათეულ ათასობით ადამიანის მობილიზება შეგვიძლია. აქ, ამ შემთხვევაში, ასეთი მოწოდება არ გაჟღერებულა იმიტომ, რომ მთავარი არის სოლიდარობა“.
ნიკა მელიას „რუსთავი 2“-თან საუბრის ძირითადი აქცენტები: ზვიად კუპრავა არ არის „ნაციონალური მოძრაობის“ წევრი.
- სუს-ი აღმოჩნდა მძიმე კრიზისში და მას აქვს დავალებული აქციის ლიდერების დისკრედიტაცია
- დღეს „ლეიბორისტული პარტიის“ ოფისში გვქონდა ოპოზიციურ პარტიებს თათბირი.
- ასობით „ნაციონალური მოძრაობის“ წევრი სტუდენტი იყო იმ მსვლელობაში, რომელიც დღეს გაიმართა.
- ნინო ბურჯანაძე პირველ რიგში არის დედა! ნიკა მელია პირველ რიგში არის მამა! (პასუხობს ჟურნალისტს, რომელიც ღირებულებით დაპირისპირებაზე ეკითხებოდა).
- ჩვენ მხარი არ დავუჭირეთ საგამოძიებო კომისიას.
- ჩვენ, ჩვენი აქტივის სრული მობილიზაცია ჯერ არ მოგვიხდენია.

დღეს, პარლამენტის წინ საქართველოს ყოფილი პრეზიდენტის, მიხეილ სააკაშვილის მეუღლე სანდრა რულოვსი და ძმა, დავით სააკაშვილიც გამოჩდნენ. 
სანდრა რულოვსი: „არა მარტო პირადი ტრაგედია, არამედ, ეს სამართლიანობა, რომ არ შედგა და ძალიან ბევრი დარღვევა რომ იყო გამოძიებაში, ამან ძალიან გაართულა და ხალხი დგას მასთან და ხალხს ძალიან დიდი ძალა აქვს და მხარდაჭერისთვის მოვედი“.
დავით სააკაშვილი: „პირველ რიგში, ოჯახს არ უნდა ჰქონდეს კითხვები გამოძიებასთან დაკავშირებით. მხოლოდ და მხოლოდ ეს, მეტი სხვა რა? 
ჟურნალისტი: თქვენ მიხეილ სააკაშვილის ძმა ხართ და გაჩნდება ბუნებრივია შეკითხვები, რატომ იმყოფებით აქ, რამე სხვა სახის დაინტერესება ხომ არ არსებობს?
დავით სააკაშვილი: რას ნიშნავს, რატომ ვიმყოფები? ამ შემთხვევაში არის ჩემი მოქალაქეობრივი ვალი, ყველა ჩვენგანის ვალია იყოს იმ ადგილას, სადაც საჭიროა, რომ ვიყოთ. ამ შემთხვევაში სახეზეა ის, რომ საქმე ბოლომდე კარგად არ არის გამოძიებული. იმედია, რომ ბოლოსდაბოლოს კომპეტენტური პირები ამ საქმეს ბოლომდე მიიყვანენ, იმიტომ, რომ ასე გაგრძელება აღარ შეიძლება“.

[bookmark: _Toc515689195]გ) შსს-ს ბრიფინგი და გამოხმაურება
1 ივნისს, პირველი ბრიფინგი ჩატარდა შსს-ში ხორავას ქუჩაზე მომხდარი მკვლელობების საქმის გადაბარების შემდეგ. გუშინ, პრემიერმინისტრმა განაცხადა, რომ გიორგი გახარიას უწყება საქმეს პროკურატურის ჩართულობის გარეშე გამოიძიებს. დღეს, შსს-ში ყველა იმ პიროვნების გამოვლენის პირობა დადეს, ვინც ხორავას ქუჩაზე მომხდარი დანაშაულის სასამართლო განხილვის შედეგებზე გავლენა მოახდინა. 
21-საათიან „კურიერში“ გასულ სიუჟეტში ითქვა, რომ ცენტრალური კრიმინალური პოლიციის უფროსს ბრიფინგზე არ დაუკონკრეტებია, რატომ არ დაიკითხნენ განაჩენის გამოცხადებამდე ის პირები, რომლებთან დაკავშირებითაც უწყებას ეჭვი ჰქონდა, რომ ისინი მიმდინარე სასამართლო განხილვებზე ზეგავლენას ახდენდნენ. სიუჟეტში ხაზი გაესვა, რომ მოკლული დავით სარალიძის მამა 6 თვის განმავლობაში ამტკიცებდა, რომ მოწმეებზე ზეწოლასა და მტკიცებულებების ფალსიფიცირებას პროკურატურა ყოფილი მაღალჩინოსნის, მირზა სუბელიანის ზეწოლის შედეგად ახდენდა, თუმცა გახარიას უწყებამ სუბელიანი მხოლოდ გუშინ დაკითხა. რამდენიმესაათიანი გამოკითხვის შემდეგ მირზა სუბელიანმა შსს სათადარიგო კარიდან, კომენტარის გარეშე დატოვა. „კურიერში“ აღინიშნა ისიც, რომ შსს-ს მიერ დაწყებული გამოძიების ფარგლებში, არ არის გამორიცხული, სისხლის სამართლებრივი დევნა დაცვის მხარის მიმართაც დაიწყოს. ხორავას ქუჩაზე მომხდარი მკვლელობის საქმეში მხოლოდ 1 ალტერნატიული ექსპეტიზა დევს, რომელსაც ხელს მაია ნიკოლეიშვილი აწერს. დამოუკიდებელ ექსპერტს კომენტარის გაკეთება არ სურს, საქმის ადვოკატები კი ჯერ გამოკითხვაზე არ დაუბარებიათ. 
20-საათიან „ქრონიკაში“ გასულ სიუჟეტში ითქვა, რომ შსს-ში უკვე იმყოფებოდნენ დავით სარალიძის მკვლელობის მცდელობაში მსჯავრდებული არასრულწლოვანის მამა ლევან ჯანაშია და ბიძა ვანო ნაკაიძე. ისინი გამომძიებლის კითხვებს 7 საათის განმავლობაში პასუხობდნენ. უწყების დატოვების შემდეგ ოჯახი იურისტმა მედიასთან მოკლე კომენტარი გააკეთა. მსჯავრდებული არასრულწლოვანის ადვოკატებმა განაცხადეს, რომ გამოძიება უკვე მათ მიერ დაქირვებულ უცხოელ ექსპერტებსაც დაუკავშირდა. სწორედ ბრიტანელმა ექსპერტებმა დაახლოებით 1 კვირაში დასკვნა უნდა დადონ. ადვოკატები მიიჩნევან, რომ ახალი გარემოებები ვეღარ გამოიკვეთება, თუმცა ახალ გამოძიებას პოზიტიურად აფასებენ, მათ იმედი აქვთ, რომ გახმაურებულ საქმეზე საბოლოო ჭეშმარიტება დადგინდება. ახალ გამოძიებას უნდობლობას უცხადებს ზაზა სარალიძის ადვოკატი, თუმცა ამის მიუხედავად, ნესტან ლონდარიძე ხორავს ქუჩაზე მომხდარ გარჩევაში მონაწილე პირებს, რომლებიც ამ დრომდე პროკურატურასთან არ თანამშრომლობენ, მოუწოდებს დუმილი დაარღვიონ. ადვოკატი ობიეტური გამოძიების იმედს ახალ მთავარ პროკურორზე ამყარებს. როგორც „ქრონიკაში“ ითქვა, საქმის პროკურორი ამ დრომდე ირწმუნება, რომ ვადებისა და ფაქტობრივი გარემოებების გათვალისწინებით, საგამოძიებო უწყებამ ყველა შესაძლო მტიცებულება მოიპოვა. ახალი გამოძიების შედეგად გაიზრდება თუ არა დამნაშავე პირთა წრე, პროკურორს პროგნოზის გაკეთება უჭირს.
„ქრონიკაში“ ითქვა, რომ შსს-ში დაწყებული გამოძიების პარალელურად, პარლამენტის საგამოძიებო კომისიის შესაქმნელად ემზადება. უკვე გადაწყვეტილია, რომ კომისიის შემადგენლობაში მმართველი გუნდი არ იქნება უმრავლესობით წარმოდგენილი და საპარლამენტო უმრავლესობის წევრები ამბობენ, რომ კომისიის მუშაობა მაქსიმალურად გამჭვირვალე და საჯარო იქნება.
მოკლული დავით სარალიძის მამა, ზაზა სარალიძე შსს-ში დაწყებულ გამოძიებას არ ენდობა და ამბობს, რომ ყველა მტკიცებულება უკვე განადგურებულია. 
ამ საკითხს, დღეს პოლიტიკოსები და მესამე სექტორის წარმომადგენლებიც გამოეხმაურნენ.
ვლადიმერ ბორცვაძე (შსს-ს ცენტრალური კრიმინალური პოლიციის დეპარტამენტის დირექტორის ბრიფინგი): გვსურს, საზოგადოებას მივაწოდოთ ინფორმაცია იმ ღონისძიებების შესახებ, რომლებსაც შსს ამჟამად ახორციელებს ხორავას ქუჩაზე მომხდარ დანაშაულთან დაკავშირებით. შსს-ს ცენტრალური კრიმინალური პოლიციის დეპარტამენტი იძიებს სისხლის სამართლის საქმეს იმ დამატებითი გარემოებების დასადგენად, რომლებიც მკვლელობის ძირითადი საქმის სასამართლოში განხილვისას გამოიკვეთა. კერძოდ, გამოძიების მიზანია, დაადგინოს ის შესაბამისი პირები, რომლებიც მუდმივად, ფარულად ცდილობდნენ ფაქტების (მათ შორის, ექსპერტიზის დასკვნების) დამახინჯებას და ფინანსური თუ სხვა გავლენების გამოყენებით სასამართლო განხილვის შედეგებზე ზემოქმედებას. არსებობს საფუძვლიანი ეჭვი, რომ ამგვარი ქმედებებით ისინი გამოძიების ვერსიის დანგრევას და გარკვეული პირებისთვის პასუხისმგებლობის არიდებას ცდილობდნენ. გუშინ უკვე გამოიკითხა რამდენიმე პირი. გამოკითხვები და სხვა საგამოძიებო მოქმედებები გაგრძელდება. პირველი ინსტანციის სასამართლომ მკვლელობის საქმეზე გუშინ გამოაცხადა განაჩენი, რომელიც, როგორც ცნობილია, პროკურატურის მიერ გასაჩივრებული იქნება ზემდგომ ინსტანციაში. საზოგადოებას შევახსენებთ, რომ შინაგან საქმეთა სამინისტრომ მკვლელობის საქმის გამოძიების საწყის ეტაპზევე დაადგინა და დააკავა ის პირები, რომლებმაც ბრალდებულთა მიერ ჩადენილი დანაშაული დაფარეს. ამჟამად მიმდინარე გამოძიების ფარგლებშიც, შინაგან საქმეთა სამინისტრო დაადგენს ყველა იმ პირს, რომლებმაც ამ უმძიმესი დანაშაულის სასამართლო განხილვის შედეგებზე პირდაპირ ან ირიბად მოახდინეს გავლენა“.
მსჯავრდებული არასრულწლოვანის ოჯახის ადვოკატი: „დამატებითი გადაწყვეტილებებია მისაღები.
ჟურნალისტი: რა გადაწყვეტილება?
მსჯავრდებული არასრულწლოვანის ოჯახის ადვოკატი: ჟურნალისტი: გაუხმაურებლობაზე გვაქვს ხელი მოწერილი და ამიტომ...
ჟურნალისტი: შეიძლება კვალიფიკაცია შეეცვალოს საქმეს?
მსჯავრდებული არასრულწლოვანის ოჯახის ადვოკატი: ვერ გეტყვით“.
კახა პაპავა: „გამოძიება დაუკავშირდა ჩვენს ექსპერტს და მოითხოვა დაუყოვნებლივ იმ მასალები გადაცემა, რაც ექსპერტიზისათვის არის საჭირო. ანუ აქ იგულისხმება, როგორც ტანსაცმელი, ისევე დანები და ბიოლოგიური მასლა“.
ტარიელ კაკაბაძე: „საგამოძიებო ორგანო ვალდებული გახდა ჩაეტარებინა სხვადასხვა საგამოძიებო მოქმედებები, რათა კიდევ უფრო მეტად გამოევლინათ ის პირები, ვინც მონაწილეობდნენ ამ დანაშაულში. მე მიმაჩნია, რომ სხვადასხვა საგამოძიებო მოქმედებების ჩატარება პოზიტიური მოვლენაა, ვინაიდან ეს უნდა იყოს მიმართული საქმეზე უტყუარი ჭეშმარიტების დადგენისაკენ, იმ ჭეშმარიტების დაგენისაკენ, რომელიც მიუხედავად იმისა, რომ 6 თვის განმავლობაში მიმდინარეობს სასამართლო სხდომები, ჯერ არ დადგენილა, სამწუხაროდ“.
მარიამ გოგოხია: „იმ ვადების გათვალისწინებით, იმ გარემო პირობების და ყველა ფაქტობრივი ვითარების გათვალისწინებით, რაც არსებობდა, იმ შესაბამისი მტკიცებუელების საფუძველზე, რაც გვქონდა ჩვენ მოპოვებული და რისი მოპოვებაც იყო შესაძლებელი, ამ გარემოებებიდან გამომდინარე და დროის სიმცირიდან გამომდინარე ჩავატრეთ მაქსიმალურად სრულყოფილი და ობიექტური გამოძიება და შესაბამისად, ეს შედეგი, რა შედეგიც დადგა, ბრალდების დადგენილებებს ჩვენ ვგულისმობთ ანუ რა ბრალდებების წარედგინათ ამ პირებს, ჩვენ მიგვაჩნია, რომ იყო სრულყოფილი“.
ნესტან ლონდარიძე: „რატომ არ ჩაერთო ფსიქოლოგთა ჯგუფი ამ ბავშვებთან ურთიერთიობაში, რატომ ხდებოდა ასე?! გარდა ამისა, მე მინდა მთელი გულით მოვუწოდო იმ ბავშვებს, ვისაც აქვს ამაზე ინფორმაცია და იმ მშობლებს, არ არის ეხლა დრო რაიმე ფაქტის დამალვის. ეხლა გვაქვს ისეთი მდგომარეობა, როდესაც არ შეიძლება ვინმე დუმდეს და ამ მძიმე ტვირთით გააგრძელოს ცხოვრება. ყველამ უნდა თქვას სათქმელი, რა მოხდა იმ დღეს ხორავას ქუჩაზე“.
ზაზა სარალიძე: „ისევ ცდილობს სისტემა, რომ მომატყუოს, თითქოს გახარიასთან წავა საქმე. გახარიას ორი თვის წინ ვემუდარებოდი შემხვდი და მომისმინე-თქო, დღესაც არ მაქვს მისგან გამოხმაურება“. 
ეკა გიგაური: „ეს ყველაფერი გათვლილი იყო კრიზისის იმ მომენტში დარეგულირებისთვის, იმიტომ, რომ მათ ეგონათ, საზოგადოებას არ აქვს ინფორმაცია იმასთან დაკავშირებით, რომ საბოლოოდ ამ გამოძიების ზედამხედველი ისევ იქნება პროკურატურა. მე ვფიქრობ, რომ ეს არის მხოლოდ და მხოლოდ დროებითი ნაბიჯი იმისთვის, რომ ეს მუხტი ჩაიკარგოს, რომელიც ჩვენ გვაქვს საზოგადოებაში“.
გიორგი მშვენიერაძე: „როცა საუბარია ამ საქმეზე, ამ საქმის გამოძიება და მნიშვნელოვანი მტკიცებულებების მოპოვება სწორედ შსს-ს მიერ ხდებოდა და ისე წარმოჩენა, რომ ეს პრობლემა მხოლოდ პროკურატურის პრობლემაა, ასე არ არის. პრობლემა უფრო სიღრმისეულია და ეს მიანიშნებს მთლიანად საგამოძიებო სისტემების კრახზე“.
მიხეილ ბენიძე: „პრემიერის განცხადებაში ეს ნაწილი იყო ცალსახად პოლიტიკური სვლა, ალბათ, აქვთ მთავრობაში განცდა, რომ გახარიას უწყებას რაღაც უფრო მეტი ლეგიტიმაცია ან უფრო მეტი მხარდაჭერა აქვს საზოგადოების და ამ მიმართულებით გადადგმული ნაბიჯი იყო, თუმცა ეს ვერ პასუხობს იმ გამოწვევებს, რა გამოწვევებიც არსებობს ამ გამოძიებასთან დაკავშირებით“.
გია გვილავა: „ძალიან დაკავშირებულია ეს ორი უწყება ერთმანეთთან, შსს და პროკურატურა, ორივე მონაწილეობდა ამ პროცესში, დღეს ძალიან ბევრი კითხვის ნიშანი გაჩნდა პროკურატურის მიმართ, მაგრამ ეს არ ნიშნავს, რომ პრობლემები არ არსებობდა, იგივე შსს-ს მიერ ჩატარებულ გამოძიების ნაწილში, ამიტომ რთულია ეხლა იმაზე ლაპარაკი, რამდენად ეფექტური იქნება, თუმცა დღევანდლემა განცხადებამ კიდევ ერთხელ აჩვენა, რომ რეალურად არსებობს შსს-შიც ეჭვი, რომ შესაძლოა ამ გამოძიების პროცეში პროკურატურის მხრიდან ყოფილიყო სერიოზული გადაცდომები“. 
სულხან სალაძე: „თუ ადგილი ჰქონდა მსგავის ტიპის მოქმედებებს, რაზეც შსს საუბრობს და რასაც იძიებს, რას აკეთებდა პროკურატურა, რა ღონისძიებები გაატარა იმისთვის, რომ მას გავლენა არ მოეხდინა გამოძიების შედეგებზე და ის, რომ ვიღაცები არ თანამშრომლობენ გამოძიებასთან, ეს ცალკე პრობლემაა და როცა სუაბარია ათეულობით ადამიანზე, ვინც არ ითანამშრომლა გამოძიებასთან, ეს არის სერიოზული გამოწვევა, ეს არის განათელების სიტემისა და ეს არის სხვა პრობლემები ამ ქვეყანაში, რომელსაც ეტაპობრივად ჩვენ ძალიან ხშირად ვხედვათ ჩვენს  ყოველდღიურობაში, თუმცა პროკურატურა როდესაც ლაპარაკობს, რომ პრობლემა იყო ის, რომ ადამიანებმა არ ითანამშრომლეს გამოძიებასთან და ამავე დროს ამბობს, რომ საქმე ობიექტურად მზად იყო იმისთვის, რომ იმ ორი პირის მიმართნ წაყანებულ ბრალდებაში დამდგარიყო ის განაჩენი, რასაც პროკურატურა ითხოვდა, მათ შორის სად არის კავშირი, ესეც უნდა ახსნას პროკურატურამ“.
გიორგი ვაშაძე: „პრემიერი თავის მთავრობასთან ერთად უნდა წავიდეს სახლში, როცა არ უსმენს ხალს, როცა დანაშაულს ხელს აფარებენ და არავინ არ თქვას, რომ შოთაძე თვითონ მოქმედებდა და მისი თვითშემოქმედება იყო ეს ყველაფერი. ზაზა სარალიძემ გააკეთა განცხადება, რომ ითხოვდა მინისტრთან შეხვედრას და არ შეხვდა ეს ადამიანი. რა ნდობა შეიძლება ჰქონდეს შსს-ს, მითუმეტეს, როცა ის უკვე იძიებდა ამ საქმეს და არაფერი არ გააკეთა ამ მიმართულებით“.
პაატა დავითაია: „რატომ უნდა გამოიძიოს შსს-მ, როცა ქვემდებარეობით ეს არის პროკურატურის ქვემდებარე საქმე. ცალსახად ჩანს, რომ სისტემა ჩამოშლილია, მთავრობა უნდა გადადგეს, ამ სისტემის ავტორი და ამას ითხოვს საზოგადოება“.
ბაჩუკი ქარდავა: „რეალურად, რაც გუშინ პრემიერმა გააკეთა, ეს არაფერი იყო გარდა იმისა, რომ მას დაავალეს გაწელე მაქსიმალურად დროო, მოვიდა და მიიღო ბოთლები ხალხისგან, იქ პოლიტიკოსები არ იდგნენ და მისი მხრიდან გაკეთებული განცხადება, რომ პროვოკატორებმა ესროლეს ბოთლები, ეს იყო არასწორი განცხადება. სისტემა დღესდღეობით არის მხოლოდ ბიძინა ივანიშვილი და დავალებები, რომელსაც გასცემს ის, იმისდამიხედვით მოქმედებენ ეს ადამიანები“.
კახა კოჟორიძე: „თუ ეს სისტემა არ დაკომპლექტდა ისეთი ადამიანებით, არა კონკრეტული ჩინოვნიკების, არამედ პრინციპების, ღირებულებების და დემოკრატიული იდეალების ერთგულებით, მაშინ ყოველ კონკრეტულ შემთხვევაში შეიძლება ამან მოიტანოს ისეთი პრობლემები ამ ქვეყნის სტაბილური განვითარებისთვის, როგორიც ამ საქმიდან გამომდინარე მოიტანა“.
ნინო ლომჯარია: „უფრო ადრე იყო საბაბი და საფუძველი იმისა, რომ გამოძიება წასულიყო ამ მიმართულებით და დაეწყო მოკვლევა, ვინ შეიძლება ყოფილიყო სხვა პირი მონაწილე მკვლელობის. მნიშვნელოვანია, რომ დაიწყოს გამოძიება შსს-მ, თუმცა ამ პროცესზე ზედამხედველობა უნდა განახორციელოს საქართველოს პარლამენტმა“.
ანრი ოხანაშვილი: „რა კონკრეტულ დამატებით გარემოებებზე ან ფაქტებზეა საუბარი, ეს უკვე შსს-მ უნდა იცოდეს. ჩვენ ამ ეტაპზე, პირადად მე დამატებით კონკრეტულ ფაქტებს და გარემოებებს არ ვფლობ, ამიტომ, რა თქმა უნდა, შეკითხვები არის, ფაქტია, რომ ეს შეკითხვები ამ ეტაპზე არ არის პასუხგაცემული და ამ ყველაფრისთვის ხორციელდება ის ყველა ღონისძიება, დაწყებული შსს-დან, გაგრძელებული საქართველოს პარლამენტით. შესაბამის დროში ჩვენი საზოგადოება მიიღებს ყველა შეკითხვაზე პასუხს და რაც მთავარია, ადამიანები, რომლებიც ამ ყველაფერს ძალიან განიცდიან და პირველ რიგში, ზაზა სარალიძე, მისი ოჯახი, ჩვენ ამ ადამიანებს ბოლომდე დავუდგებით გვერდში, რათა აღსრულდეს სამართალი“.
ეკა ბესელია: „მე ველოდები, რომ ძალისხმევა იმ პოლიტიკური პარტიების, რომლებიც მრავლად ჩანან ეხლა ამ ტრაგედიის ფონზე და ის პირები, „ნაციონალური მოძრაობის“ სახეები, რომლებიც ცდილობენ ამ ტრაგედიის სათავისოდ გამოყენებას, ამ ძალისხმევას მიმართავენ იქეთკენ, რომ მოუწოდებენ ყველა იმ პირს, ვისაც აქვს ეს ინფორმაცია, რომ მოიტანონ გამოძიებასთან, საგამოძიებო კომისიასთან, რომელიც მალე დაიწყებს მუშაობას პარლამენტში და ეს იქნება ის შესაძლებლობა, სადაც ვერაფერი ვერ დაიმალება, ვერაფერი ვეღარ დაიმალება და ყველაფერი გახდება ძალიან ცხადი და აშკარა. გვინდა, რომ, რაც შეიძლება უფრო მოკლე ვადებში მოხდეს ამ საკითხზე ინტენსიური მუშაობა და დასკვნის დადება. ახლა ასეთი განცხადებების გაკეთება, რომ ეს არის ნდობასთან დაკავშირებული საკითხები, უკვე არის წმინდა წყლის პოლიტიკური მიზნებითა და მათი პარტიული ინტერესებით განპირობებული და ეს არაფრამდე არ მიგვიყვანს, ამიტომ საჭიროა, რომ პროცესში როცა არის შეთავაზება გაკეთებული, ჩვენი მხრიდან, ხელისუფლები მხრიდან ყველა საშუალებისა და ყველა შესაძლებლობის ეს იქნება სასამართლო ინსტანციაში თუ ეს იქნება გამოძიებაში, თუ ეს იქნება საპარლამენტო კონტროლის კუთხით, ეს არის შეთავაზებები და ამ შეთავაზებებზე უარის თქმა პოლიტიკური პარტიების მხრიდან, ეს ნიშნავს პირდაპირ, რომ მათ სხვა ინტერესი აქვთ“.
კახა კალაძე: „ძალიან მძიმე იყო ის ყველაფერი, რაც მოხდა, ასევე გუშინ განვითარებულ მოვლენებს რაც შეეხება, გენერალური პროკურორის გადადგომა, მე ვფიქრობ, რომ მისი მხრიდან ეს იყო  სწორი და კაცური ნაბიჯი, როგორც კი გაჩნდა კითხვები მაშინვე მან მიიღო ეს გადაწყვეტილება, თუ არსებობს კიდევ რაიმე დამატებითი შეკითხვები ამ საქმესთან დაკავშირბეით, შექმნილია საპარლამენტო კომისია, რომელიც აუცილებლად დაიწყებს მუშაობას ამ კონკრეტულ საკითხზე, შესაბამისი სამსახურები, როგორც პროკურატურა, ასევე შსს და თუ არის დამატებითი რაიმე კითხვები დარჩენილი, ყველა კითხვას აბსოლუტურად ამომწურავი პასუხი გაეცემა. პრემიერი მისული იყო იქ, რომ პირველ რიგში გამოეთქვა თანადგომა ზაზას მიმართ, მაგრამ იქ მყოფმა ადამიანებმა და უკვე მემგონი ყველაფერი ნათლად ჩანს, საზოგადოება ნათლად ხედავს ყველაფერს, რომ ამ ადამიანებმა არ მისცეს ამის შესაძლებლობა და მათი დამოკიდებულება, როგორ მოიქცნენ, ეს, რა თქმა უნდა, გამოაშკარავდა ყველაფერი თუ ვინ დგას ამ ტრაგედიის უკან და ვის როგორ უნდა გამოიყენოს ეს ტრაგედია, თუმცა ჩვენ, მოსახლოებამ, პირველ რიგში საზოგადოებამ არ უნდა მივცეთ იმ ადამიანებს, იმ კონკრეტულ პოლიტიკურ ჯგუფებს, ვისაც სისხლში აქვს ხელი გასვრილი, ამ ადამიანის, ამ ოჯახის ტრაგედიის გამოყენების შესაძლებლობა“.

ხორავას ქუჩაზე მომხდარი სისხლიანი დაპირისპირების საქმის 6-თვიანი განხილვის შემდეგ, თბილისის საქალაქო სასამართლომ 1 ივნისს, განაჩენის სარეზოლუციო ნაწილი გამოაცხადა. წინასწარი შეცნობით არასრუწლოვან ლევან დადუნაშვილის განზრახ მკვლელობის ჩადენისათვის, სასამართლომ გ.ბ. დამნაშავედ ცნო და  მას სასჯელის სახედ და ზომად 14  წლით თავისუფლების აღკვეთა განუსაზღვრა, არასრულწლოვანთა მართლმსაჯულების კოდექსის შესაბამისად, დანიშნული თავისუფლების აღკვეთის ვადა შეუმცირდა ¼-ით და საბოლოოდ განესაზღვრა თავისუფლების აღკვეთა 10 წლისა და 6 თვის ვადით. წინასწარი შეცნობით, დამამძიმებელ გარემოებაში ჩადენილი, არასრუწლოვან დავით სარალიძის განზრახ მკვლელობის მცდელობისათვის ბრალდებულ გ.ჯ.-ს სასჯელის სახედ და ზომად 13 წლით თავისუფლების აღკვეთა განესაზღვრა, არასრულწლოვანთა მართლმსაჯულების კოდექსის შესაბამისად დანიშნული თავისუფლების აღკვეთის ვადა შემცირდა ¼ -ით და საბოლოოდ განესაზღვრა თავისუფლების აღკვეთა 9 წლისა და 9 თვის ვადით. პროკურატურას გადაწყვეტილება უსამართლოდ მიაჩნია და საქმეს ზემდგომ ინსტანციაში ასაჩივრებს. სასამართლოს გადაწყვეტილებით უკმაყოფილოა დაცვის მხარეც. უფლებადამცველები პროკურატურის მიერ ამ საქმეში უცხოელი ექსპერტების ჩართვას საგამოძიებო უწყების მარცხად აფასებენ. სასამართლოს საბოლოო ვერდიქტის გამოცხადებას დღეს აღარ დასწრებია მოკლული დავით სარალიძის მამა. ოჯახის ადვოკატი კი დამნაშავეების სასწრაფოდ დასჯას ითხოვს. ხორავას ქუჩაზე მოკლული ლევან დადუნაშვილის დედა ფიქრობს, რომ სასამართლოს განაჩენი ჩადენილი დანაშაულის ფონზე არაადეკვატურია. 
მარიკა გოგოხია: „ჩვენ სასამართლოს გადაწყვეტილებას თავიდან ბოლომდე არ ვეთანხმებით, 13-დან 17 წლამდე ფარგლებში ერთ-ერთ ბრალდებულს, რომელსაც დასრულებული მკვლელობა შეეფარდა, მას განუსაზღვრეს, 14 წლის ვადით თავისუფლების აღკევთა, რაც შემცირდა და საბოლოოდ განესაზღვა, 10 წლისა და 6 თვის ვადით თავისუფლების აღკვეთა, ხოლო რაც შეეხება მეორე არასრუწლოვან ბრალდებულს, რომელსაც მკვლელობის მცდელობა დაგუდგინა სასამართლომ თავისი გადაწყვეტილებით, რასაც ჩვენ თავისთავად არ ვეთანხმებით და აღნიშნული არაერთხელ იქნა ჩვენს მიერ გაჟღერებული, სასამართლომ განუსაზღვა თავისუფლების აღკვეთა 13 წლის ვადით და საბოლოო შემცირების შემდგომ განსაზღვა მას 9 წლითა და 9 თვით თავისუფლების აღკვეთა“.
ტარიელ კაკაბაძე: „მთავარმა პროკურორმა, სანამ გადადგებოდა, მე მოვუსმინე მის განცხადებას და მან განაცხადა, რომ ჩამოჰყავდათ უცხოელი პროკურორები, თუ არ ვცდები ესეთი რამ თქვა, რომლებიც გააგრძელებდნენ საქმეზე მუშაობას. მე მაინტერესებს, არის თუ არა ეს გაკრვეულწილად აღიარება იმისა, რომ მათმა პროკურორებმა, ქართველმა პროკურორებმა საქმე ვერ ან არ გამოიძიეს. მე მიმაჩნია, რომ ეს არის აღიარება იმისა, რომ თავის დროზე საქმე არ გამოიძეს... დაცვის მხარეს გვაქვს დანიშნული ექსპერტიზა ბრიტანელ ექსპერტებთან. ისინი უკვე რამდენიმე დღეში დადებენ დასკვნას ძალიან დასაბუთებულ დასკვანს დადებენ ამასთან დაკავშირებით. ისინი დაიკითხებიან თბილისის სააპელაციო სასამართლოში და მე დარწმუნებული ვარ, მათ მიერ დადებული დასკვნით კიდევ ერთხელ დადასტურდება ჩვენი ვერსია. ჩვენი, დაცვის მხარის პოზიციაა, რომ ჩემს დაცვის ქვეს მყოფს არ მოუკლავს დავით სარალიძე და დავით სარალიძის მკვლელები არიან პირები, რომლებიც საერთოდ არ არიან პასუხისგებაში მიცემული“.
ირაკლი ჩომახაშვილი: „როდესაც პირი არ არის ცნობილი დამნაშავედ მკვლელობაში, როდესაც ითანამშრომლა და აქვს ძალიან ბევრი შემამსუბუქებელი გარემოება, ამ სასჯელის დანიშვნა არის არაპროპორციული. ეს საქმე არ არის გამოძიებული სწორად. არ არის დადგენილი, ვინ მოკლა დავით სარალიძე, ამ მოცემულობით ამ სასჯელის დანიშვნა არის არაპროპორციული და ჩვენ გავასაჩივრებთ სააპელაციო სასამართლოში“.
ინგა შარაშენიძე: „ლევან დადუნაშვილის გულ-მკერდის მიდამო ჩვენი ნამდვილად არ არის და ამას ძალიან ბევრი ფაქტები ადასტურებს. მე მინდა, რომ ოჯახს მოვუწოდო, რომ მე არ ვითხოვდი გამამართლებელ განაჩენს ლევან დადუნაშვილის ნაწილში და მე ვითხოვდი მხოლოდ 117-ე მუხლს, ეს არის განზრახ მძიმე დაზიანება, რომელიც არ იყო სიცოცხლისთვის სახიფათო, შესაბამისად წინ ძალიან დიდი გეგმები მაქვს, ხოლო რაც შეეხება დავით სარალიძეს, მასში მიიღო სასამართლომ სამართლიანი გადაწყვეტილება, ვინაიდან წარმოდგენილი მტკიცებულებებით არანიარად არ დასტურდებოდა და არც დამნაშავე არ იყო ჩემი დაცვის ქვეშ მყოფი“.
ნესტან ლონდარიძე: „დაისაჯოს ყველა ის პირი და ის ბედი გაიზიაროს დანარჩენმა დამნაშავეებმაც. დავით სარალიძის შემთხვევაში გვაქვს ისეთი შემთხვევა, როდესაც უმრავლესი ჭირლობის, 11 ჭრილობის ავტორი უცნობია. უცნობია იმ ჭრილობის ავტორი, რომელმაც სასიკვდილო შედეგი გამოიღო ანუ მდგომარეობა ამ შემთხვევაში გვაქვს საერთოდ გაურკევევლი. ადამიანს აქვს 12 ჭრილობა და აქედან უმრავლესი ჭრილობის ავტორი უცნობია. ეს არ შეიძლბა დარჩეს ასე. ბავშვებს ეხება, არასრულწოვნებს ეხება, ყველას გვყავს ბავშვები, დადიან სკოლაში და არ უნდა გვქონდეს საფრთხის მოლოდინი“.
ნათია საყვარელიძე: „ერთი შემიძლია ვთქვა, რომ შეიძლებოდა მეტი ყოფილიყო და ზოგადად შემიძლია თუ გაინტერსებთ, ადამიანი რასაც აკეთებს, ყველაფერს თავისი თავისთვის აკეთებს, ეს ჩემი სიტყვები არ არის, ეს ბრძენი ადამიანის სიტყვებია. ეტყობა, ძალიან უნდოდათ ეს შედეგი დამნაშავეებს, ისეთი გულმოდგინებით არის ნამუშევარი ხორავას ქუჩაზე და საერთოდ ვთვლი, რომ ხორავას ქუჩის ტრაგედიას არ ყავს არც დაზარალებული და არც დამნაშავე, აქ ჩვენ ყველანი დაზარალებულები ვართ. დავზარალდით ერთი ძალიან დიდი ბოროტების წინაშე და კარგი იქნება თუ უფროსები გავაკეთებთ ჭკვიანურ დასკვნებს, რომ ეს აღარ განმეორდეს“.
ხათუნა მაღლაკელიძე: „აპელირებდნენ იმაზე, რომ ბრალდებული მოწადინებული იყო განათლებისკენ, სწავლისკენ, რომ მას კარგი მომავალი აქვს და არ უნდა დასაჯოს სასამართლომ და არ უნდა მისცეს მაღალი სასჯელი. ქალბატონ ნათიას პოზიცია იყო ის, რომ მის შვილსაც ქონდა მომავალი, მასაც უნდოდა სწავლა, ოქროს მედალოსანიც იყო და მასაც ქონდა გეგმები, ამიტომ იმ მკვლელობასთან მიმართებში, რაც ლევანთან იქნა ჩადენილი, სასჯელი უნდა ყოფილიყო ადეკვატური. საქმეში იყო ყველა მტკიცებულება და სასამართლოც მივიდა დასკვნამდე, რომ სწორედ ამ პირის მიერ არის ჩადენილი ლევან დადუნაშვილის მიმართ განხორციელებული მკვლელობა. იმ ფონზე, როდესაც ლევანს ხელები ჰქონდა დასერილი და ებრძოდა მკვლელს და ის ფაქტობრივად სადისტურად მოკლეს, აღნიშნული სასჯელი არ არის ადეკვატური იმ დანაშაულისა“.

[bookmark: _Toc515689197]ე) შსს-ს განცხადება ზაზა სარალიძის წინააღმდეგ მოსალოდნელი პროვოკაციების შესახებ, ზაზა სარალიძის პასუხი და რუსთაველის გამზირზე მიმდინარე საპროტესტო აქციის შუა პერიოდში გაკეთებული განცხადებები
შსს-ს ცნობით, - „არსებული ოპერატიული ინფორმაციის საფუძველზე, ზაზა სარალიძის წინააღმდეგ, გარკვეული პოლიტიკურად მოტივირებული ძალების მხრიდან, მოსალოდნელია სხვადასხვა სახის პროვოკაციები. აღნიშნული პროვოკაციები შესაძლოა, გამოყენებული იყოს ქვეყანაში დესტაბილიზაციისთვის. ვინაიდან ეს რისკი მაღალია და არსებობს სიცოცხლის ხელყოფის რეალური საფრთხე, შინაგან საქმეთა სამინისტრო ზაზა სარალიძეს სთავაზობს მოწმეთა დაცვის სპეციალური პროგრამით გათვალისწინებულ სპეციალურ ღონისძიებებს“.
ამ განცხადებას აქციაზევე უპასუხა ზაზა სარალიძემ, რომელმაც თქვა, რომ ის 6 თვის განმავლობაში ითხოვდა ძალოვანი უწყებებისგან მისი შვილის მკვლელების დასჯას, ახლა კი მას შსს-სგან მსგავსი დაცვა არ სჭირდება, რადგან მის უფლებებს ის ათასობით ადამიანი იცავს, ვინც რუსთაველის გამზირზეა გასული. ზვიად კუპრავამ კი აღნიშნა, რომ თუკი ვინმე გეგმავს პროვოკაციებს, მათ შორის არ იქნებიან ის ადამიანები, რომლებიც რუსთაველის გამზირზე ზაზა სარალიძისთვის სოლიდარობის გამოსახატად მივიდნენ და თუკი მსგავსი პროვოკაცია იგეგმება, ეს იგეგმება ძალოვანი უწყებებისგან და ამიტომ, შსს-ს დაცვა მოკლული მოზარდის მამას არ სჭირდება.
ზაზა სარალიძე: „თურმე მთავრობამ გადაწყვიტა ჩემი დაცვა. 6 თვეა ვეხვეწები ჩემი შვილის უფლებების დაცვას და 6 თვე სულში მაფურთხებდნენ და სულში აფურთხეს ჩემს შვილს. მე მაგათი დაცვა არ მჭირდება. მე მზად ვარ, ჩემი შვილის ღირსების გულისთვის და ჩემი ქართველების მომავლის გულისთვის აქვე დავლიო და დავღვარო ჩემი სისხლი. ვისგან უნდა, რომ დამიცვას ამ მთავრობამ, ვერ ვხვდები. ეხლა ზრუნავენ ჩემზე? როცა ჩემი შვილის ღირსებაზე, არჩილ ტატუნაშვილის ღირსებაზე, თემირლან მაჩალიკაშვილის ღირსებაზე არ უზრუნიათ, ლევან დადუნაშვილის ღირსებაზე არ უზრუნიათ, ეხლა უნდათ ჩემი დაცვა?! ფუი მაგათ“.
ზვიად კუპრავა: „ისინი არათუ გადადგებიან, ვერ გაასწრებენ ვერსად. ზაზას შსს-სა და პროკურატურის დაცვა არ სჭირდება, ზაზას დაცვა ხართ თქვენ. პროვოკატორები არიან თვითონ. მოაშორონ ეს პროვოკატორები აქედან. არავინ არ გეგმავს, ხალხი არ გეგმავს არაფერს, ხალხი იცავს ზაზა სარალიძეს, დამთავრებულია... ვერცერთი აქ გამომსვლელი ვერ იტყვის, რომ ვინმე მას კარნახობს, რა უნდა თქვას და როგორ უნდა თქვას. ამას ჩვენ არ ვაკადრებთ არავის, ცხადია, მაგრამ ამავდროულად, გთხოვთ, რომ ამ აქციას ნუ დავამსგავსებთ პოეზიის საღამოს. ზაზას აქვს კონკრეტული მოთხოვნა, ეს კაცი აქ დგას კონკრეტული მოთხოვნით. ჩვენი გამოსვლები იყოს ზაზას მოთხოვნებიდან გამომდინარე. ჩვენ უნდა წარმოვადგინოთ ზაზას სურვილი აქ. ზაზა დაანგრევს სისტემას რუსთაველის მოედანზე“.
აქციაზე სიტყვით გამომსვლელი მოქალაქე: „საღამო მშვიდობის, მე დედა ვარ და ჩემს შვილთან ერთად მოვედი. ჩემი შვილი 17 წლისაა. უპარტიო ვარ, ვემიჯნები უსამართლობას, მაგრამ ჩემს შვილს რომ თმის ღერი ჩამოუვარდეს, ეშმაკსაც გავურიგდები. ზაზას გვერდით ვართ ყველა და ზაზა არის ჩვენ გვერდით. სისტემა უნდა დაინგრეს! ძირს კალაძე! მკვდრების ქალაქად აქცია ეს ქალაქი. ძირს წულუკიანი! ძირს პრემიერი და სად არის პრეზიდენტი, მოვიდეს და გადააყენოს ეს მთავრობა“.
აქციაზე სიტყვით გამომსვლელი მოქალაქე: „ძვირფასო მეგობრებო, მე მინდა, ყველა შვილმკვდარ დედას და მშობელს მივუსამძიმრო, ეს ძალიან დიდი გულისტკივილია. მე რუსთავიდან ჩამოვედი და არ შეიძლებოდა, მე რომ სახლში ვყოფილიყავი... ჯეკი მფატრავები გვყავს. როგორ შვილებს ზრდით, მე არ ვიცი, ამიტომ გამოიყვანოს მშობელმა და დასვას, ვინ მოკლა ის ბიჭი. არ შეიძლება ესე. სასამართლო სად არის? ჩვენ არ შევანელოთ სვლა, არ მოვდუნდეთ. ეს გამოდის, რომ ბავშვები სატანებად იზრდებიან. ძალიან დიდი ბოდიში, თუ ემოციური გამოსვლა მქონდა“.
აქციაზე სიტყვით გამომსვლელი მოქალაქე: „მოგესალმებით ერთიან საქართველოს, მოგესალმებით თითოეულ თქვენგანს, რამეთუ თითოეული თქვენგანი დღეს არის საქართველო და უმთავრესად საქართველო არის ბატონი ზაზა სარალიძე, რომლის წინაშეც ქედს ვიხრი. მე დიდი ხნის განმავლობაში მქონდა შემდეგი მოსაზრება, რომ ყველანი ერთ მდინარეში ვცურავდით და ამ მდინარიდან გასაღწევი არ არსებობდა. ახლა კი ვხვდები, ამ მდინარიდან გასაღწევი არის ზაზა სარალიძე, ჩვენ აქ ვქმნით ისტორიას, ჩვენ აქ ვწერთ ისტორიას, რომელსაც ვერ წაშლის ვერავითარი პოლიტიკური პარტია. მიუხედავად იმისა, რომ არცერთი პოლიტიკური პარტიის ინტერესების გამტარებელი არ ვარ და არც უნდა ვიყო, რადგან ვერ ვხედავ ვერავის ქმედითს, მინდა, გითხრათ თითოეულ პარტიას, რომელიც მოიაზრებით მომავალში ხელისუფლების სათავეებში, რომ ჩვენ არა ვართ შინაური ცხოველები, შინაური ფრინველები, არ ვართ მამლები, რომლებიც იყივლებენ, გაგაღვიძებენ და ამ გაღვიძების ფონზე თქვენ მოხვალთ ხელისუფლებაში და ისევ თავებს წაგვაცლით. მე მიხარია, რომ დღეს სასუფევლიდან, ამაში დარწმუნებული ვარ, ზაზა სარალიძის შვილის და მისი მეგობრის სულები გახარებულები არიან და მე მიხარია, რომ ილია ჭავჭავაძე, ერის სულიერი მამის სიტყვები, - „ო, ღმერთო, ღმერთო, სულ ძილი, ძილი, როსღა გვეღირსოს ჩვენ გაღვიძება“, - ჩვენ გამოვიღვიძეთ! ჩვენ არასოდეს არ დავიძინებთ და ეს არის ზაზა სარალიძის დამსახურება. არა ძალადობას, არა უსამართლობას! ღმერთმა დაგვლოცოს ჩვენ და სრულიად საქართველო“.
აქციის მოდერატორი: „ვიღებთ ძალიან ბევრ წერილს. ტყიბული ჩვენ გვერდით არის, ასევე ჩვენ გვერდით არის ჩხოროწყუ და მივიღეთ წერილი სდასუ-სგან, მადლობა მათ. ახლა კი კიდევ ერთი შვილმკვდარი მშობელი“.
იური მარგიანი: „მე ვარ იური მარგიანი, დავით მარგიანის მამა, რომელიც იყო მოკლული ციხის საავადმყოფოში, დაბრალებული თვითმკვლელობაში. მე მაქვს უამრავი მაგის მტკიცებულება და დღემდე მიდის ძიება. მე მივმართე პრეზიდენტს, პრემიერს, ორივე მთავრობა შევცვალე და სამართლიანობა ვერ ვიპოვე. 8 აგვისტოს პროკურატურამ გააგზავნა წერილი გერმანიაში, გერმანია არ გვპასუხობს. მე ვერ გავიგე, მთავრობა გვაქვს თუ არ გვაქვს. ნუთუ გერმანიას აქვს უფლება, შეგვაფერხოს ჩვენ. დასაბუთებულად შემიძლია გითხრათ, რომ ჰამბურგის მთავარი პროკურორი თავის გამოცემაში, როცა გააკეთა რეპორტაჟი, თავისი განცხადებით, შეაყარა ნაცარი ქართულ საზოგადოებას თავისი ტყუილით. ამ ტრიბუნიდან, რადგან ვიცი, რომ პირდაპირ ეთერში ვარ და არავინ არ გამჭრის, იმიტომ, რომ ბევრი რეპორტაჟი გაკეთდა. მე მივმართავ კიდევ ერთხელ ჩემს მთავრობას, გერმანიის საელჩოს, ანგელა მერკელს, დაანებეთ თავი ჩვენი ხალხის დახოცვას, გაახილეთ თვალები. საქართველო გახდა დონორთა ქვეყანა და ჩვენი უგზო-უკვლოდ დაკარგული ბავშვების ორგანოები მიდის საზღვარგარეთ. მე მაქვს ამის მტკიცებულება და მინდა, ვთქვა, რომ მიხედეთ საქმეს. თუ თქვენ არ იცით პროკურატურაში მუშაობა, გეუბნებით, რა უნდა გაკეთდეს, თუ არ გინდათ მაგის გაკეთება, სხვა არის. ბოლოს და ბოლოს, ამდენი ადამიანი, რომელიც ამბობს, სამხარაულის ექსპერტიზის ბიურო მატყუარაა, თავის როლს ვერ ასრულებს, არის შეკრული მთავრობასთან და პოლიციასთან, ამის ფაქტები მე მაქვს ხელზე და მივმართე პროკურატურას და ვთქვი, ვაჩვენე, სად რას მატყუებდნენ, ამაზე თვალები დახუჭეს და დღეს მე-9 წელი მიდის და საქართველოში ძიების მასალებიც არ არის. ეს, სამწუხაროდ, ბოლო მკვლელობა არ არის და თუ ხალხი ერთმანეთის გვერდზე არ დავდგებით და არ მოვითხოვთ, რომ სამართლიანობა აღსდგეს, ჩვენი საქმე წასულია“.
ზვიად კუპრავა: „ჩვენ გვიკავშირდებიან სხვადასხვა ადამიანები, გამოთქვამენ სოლიდარობას ზაზას მიმართ, რომლებიც მზად არიან, სხვადასხვა ფორმით დაგვეხმარონ ჩვენ, კვებაში და ა.შ. დღეს მოვიდა ერთ-ერთი ბიზნესმენი, ირაკლი ქარჩავა, რომელმაც შემოგვთავაზა, აქციის კვება დაეფინანსებინა სრულად. ამ ადამიანმა საკვებით დატვირთა სატვირთო და მას არ უშვებენ რუსთაველზე. წყალს და საკვებს არ უშვებენ თქვენამდე. მივმართავ გახარიას, 5 წთ-ში ეს მანქანა იყოს აქ. წყალს გვიზღუდავენ, ხალხო!“.
აქციის მოდერატორი: „სენაკი ზაზა სარალიძის გვერდითაა, ხობი ზაზას გვერდითაა, როსტოვში მცხოვრები ემიგრანტები ზაზას გვერდით არია. ძალიან მძიმეა, რომ ამდენ შვილმკვდარ დედას უნდა გამოსვლა და შვილმკვდარი უკვე ძალიან მძიმეა“.
შვილმკვდარი მშობელი: „ვიზიარებ ზაზა სარალიძის მწუხარებას. მეც ასეთი დედა ვარ, რომელმაც დაკარგა 30 წლის შვილი და სამართალი ვერ იპოვა. 2 წელიწადია, სასამართლოს კარებზე დავდივარ, არაფერი არ არის პასუხი. სამართალდამცავებმა ვერაფერი გაარკვიეს, ვერაფერი გაიგეს, 8 დღე დაკავებული იყო ჩემი შვილი, რვა დღის მერე მკვდარი ხეზე ჩამოკიდებული მიპოვეს. დღემდე არ არის პასუხი არაფერი. ძალიან გთხოვთ, დაემხოს ეს ხელისუფლება. თქვენი იმედი მაქვს, ხალხო, იპოვეთ სამართალი ყველამ, ვისაც შვილი მოგიკლეს“.

გვიან ღამით, „მოამბის“ სპეციალურ გამოშვებაში ითქვა, რომ ერთ-ერთი ბოლო გამოსვლის დროს, ხორავას ქუჩაზე მოკლული არასრულწლოვანის, დავით სარალიძის მამამ, ზაზა სარალიძემ პრემიერმინისტრისა და მთავრობის უპირობო გადადგომა მოითხოვა. მან ასევე თხოვნით მიმართა საზოგადოებას, რომ არ მოხდეს შვილმკვდარი მშობლების გაიგივება პოლიტიკურ პარტიებთან. ის აცხადებს, რომ მისი მთავარი მიზანია, დაისაჯონ მკვლელობაში მონაწილე ადამიანები და დაინგრეს სისტემა.
ზაზა სარალიძე: „დღეს, კონკრეტულად უკვე მოვითხოვ, მე პირადად, სრული პასუხისმგებლობით, ნებისმიერი ადამიანის პასუხისმგებლობას ვიღებ ჩემ თავზე, პირადად მოვითხოვ ამ მთავრობის გადადგომას იმიტომ, რომ... ჩემი მოწოდება არ არის ხალხო ვინმეს შეურაცხყოფა მივაყენო, ჩემთვის ისინიც ჩვეულებირვი ადამიანები არიან, მაგრამ უბრალოდ გზას ადგანან, რომელიც ებრძვის ჩვენ მომავალ თაობას და ჩვენ თავისუფლებას. დაუყოვნებლივ გამოვიდეს კვირიკაშვილი და გააკეთოს განაცხადი გადადგომაზე და არამარტო კვირიკაშვილმა, მისმა რჩეულმა მთავრობამ“.

ხორავას ქუჩაზე მოკლული ლევან დადუნაშვილის მამამ, რომელიც აქციაზე მეუღლესთან ერთად მივიდა, ზაზა სარალიძეს მიმართა: „მე ლევანის მამა ვარ, ყველას დიდ მადლობას გეტყვით თანადგომისთვის, ყველას, ჩემ ზაზას ოჯახის და ჩემი ოჯახის ტრაგედიის გაზიარებისთვის. მე ამ საღამოს ვუსმენდი ტელევიზიით, აქ რაც ხდებოდა, მაგრამ აღმაშფოთა ერთმა ფაქტმა – მე არასდროს გამოვჩენილვარ არც კამერებთან და არც მიტინგზე, აღმაშფოთა ერთმა ფაქტმა, ორი-სამი საათის უკან აქ გამოვიდა ტიპი, რომელმაც ჩემი შვილის ნათლიად გაასაღა თავი. ეს არ შეიძლება. ეს არ უნდა ხდებოდეს, თუ თანადგომაა, თანადგომა იყოს, ავანტურებს და ავანტურისტებს აქ ადგილი არ უნდა ჰქონდეს...
ჩემი სათქმელი ესაა, მე ზაზას თანადგომას ვუცხადებ, ზაზას გვერდში ვარ. ჩემი და ზაზას ტრაგედია ერთია, საქართველოს ტკვილია, მაგრამ დავიღალეთ. გამოძიება არ სრულდება ბევრი გარემოებების გამო. კერძოდ, ვიღაც-ვიღაცები ტელევიზიით, სახლში შეკეტილები ისმენენ ჩვენს ემოციებს... 
არ გამოყავთ თავისი შვილები, რომ ჩვენება მისცენ და სწორი გამოძიება წარიმართოს. მე შენ გვერდში ვარ, მთავრობა ჩვენ გვერდშია, დავდგეთ ერთად და გამოვიძიოთ. მივცეთ შანსი, სადაც გინდა, პრეზიდენტი გაწყობს, პრეზიდენტთან შევიდეთ, პარლამენტის თამჯდომარე, იქ შევიდეთ, პრემიერი, იქ შევიდეთ. მე ამ ქვეყანში ვცხოვრობ, ამ კანონებით ვცხოვრობ, რევოლუცია არ მინდა. მე მინდა, ჩემი შვილის მკვლელი ბოლომდე დაისაჯოს, სამართლით მეც არ ვარ კმაყოფილი, მაგრამ დღეს ეს არის გამოსავალი“.
(აქციის მონაწილეებმა დადუნაშვილის მამის სიტყვების მიმართ კრიტიკა ხმაურით გამოხატეს).

ამის შემდეგ ჟურნალისტმა ელისო კილაძემ სოციალურ ქსელში დაწერა, რომ ლევან დადუნაშვილის მამა პარლამენტთან მიმდინარე აქციაზე სუს-ის თანამშრომლებმა მიიყვანეს. მან საკუთარ გვერდზე ფოტომასალაც გამოაქვეყნა და აღნიშნა, რომ პარლამენტთან სუს-ის 6 წარმომადგენელი იმყოფებოდა, თუმცა მათგან მხოლოდ სამისთვის მოახერხა ფოტოს გადაღება. მისივე თქმით, აღნიშნული პიროვნებები სხვადასხვა აქციებზე ჰყავს ნანახი და იდენტიფიცირებულები არიან, როგორც სუს-ის თანამშრომლები. 
მოგვიანებით, ამავე თემაზე „რუსთავი 2“-მა გაავრცელა ინფორმაცია, რომ ელისო კილაძის მიერ ფოტოზე აღბეჭდილი ერთი პიროვნების იდენტიფიცირება შეძლეს და ეს იყო სუს-ის თანამშრომელი ვატო ლებანიძე. ამას მალევე იმავე „რუსთავი 2“-მა დაუმატა ინფორმაცია, რომ ლევან დადუნაშვილის მამის პარლამენტთან მიმყვან პიროვნებებს შორის იყვნენ აფხაზეთის ავტონომიური რესპუბლიკის შსს-ს თანამშრომლები - ჯოტო კოპალიანი, ჯუმბერ გერლიანი, გოჩა აფრასიძე და ბესო კვარაცხელია.

დღის ბოლოს, ხორავას ქუჩაზე მოკლული დავით სარალიძის მამამ, ზაზა სარალიძემ პარლამენტის შენობასთან მიმდინარე აქციაზე განაცხადა, რომ სუს-მა მისი „მოპარვა“ სცადა. 
„ამ წუთში სუს-მა დააპირა ჩემი მოპარვა. რომ არა ჩემი მეგობრები, მე აქ აღარ ვიქნებოდი. რა ვქნა გავყვე? ჩემი ლიკვიდაცია გადაწყვიტეს, - განაცხადა ზაზა სარალიძემ, თუმცა არ დააკონკრეტა, სად ან რა ვითარებაში სცადა სუს-მა მისი „მოპარვა“.
ზვიად კუპრავამ კი აღნიშნა, - „მე არ ვიცი ამათი უსახურობის მასშტაბებმა რამდენს მიაღწია, კომენტარს ვაძლევდი, როდესაც უკან დავბრუნდი ჩოჩქოლი იყო კარავში. როგორც მე მითხრეს იყო მცდელობა, ზაზა გაეტაცებინათ. ის ადამიანები ვინც ცდილობდა ზაზას გატაცებას, იყო აფხაზეთის შს სამინისტროს თანამშრომელი“.
ამის პარალელურად, ზვიად კუპრავამ განაცხადა, რომ თინა ხიდაშელის ძმამ, რომელიც სულ ცოტა ხნის წინ სუს-ში მაღალ თანამდებობაზე მუშაობდა და ახლაც ძალიან მნიშვნელოვან ინფორმაციებს ფლობს, დღეს საღამოს უთხრა, რომ იგეგმება ზაზა სარალიძის დაჭრა. კუპრავას ინფორმაციით, სუს-ის ყოფილი მაღალჩინოსნის საუბარი ჩაწერილია ტელეფონით ვიდეოზე. კუპრავა ითხოვს, რომ დროულად გამოკითხოს შსს-მ და ის მზად არის გამოძიებასთან ითანამშრომლოს. ის ასევე ითხოვს, დაიბარონ თინა ხიდაშელის ძმა შსს-ში და დაკითხონ. ზვიად კუპრავას განცხადებით, ზაზა სარალიძის დაჭრის შემდეგ იტყვიან, რომ ეს ერთ-ერთმა პოლიტიკურმა ძალამ გააკეთა. მისივე თქმით, ეს არის სუს-ის დაგეგმილი ოპერაცია, რომელსაც შსს-მ თავისი განცხადებით სარჩული შეუმზადა. 
„პირველი არხის“ ინფორმაციით, თინა ხიდაშელის ძმა, რომელიც პარლამენტთან ზვიად კუპრავამ ახსენა, შსს-ში დაიბარეს გამოკითხვაზე. ეს ინფორმაცია შსს-შიც დაადასტურეს.
სუს-ის პრესსამსახურის უფროსმა, ნინო გიორგობიანმა განაცხადა, რომ კუპრავას მიერ დასახელებულ პირს, მიშა ხიდაშელს, არასდროს უმუშავია სახელმწიფო უწყების სამსახურში და არც ვატო ლებანიძე არის მათი თანამშრომელი.
მის ძმასთან დაკავშირებულ ინფორმაციას სოციალურ ქსელში გამოეხმაურა თინა ხიდაშელი, - „ბევრმა ადამიანმა მომწერა კუპრავას განცხადებაზე. მოკლე კომენტარი:
1. არაფერი ვიცი იმაზე, რასაც ამბობს. 
2. სხვადასხვა მიზეზის გამო, პრაქტიკულად არ მაქვს მიშასთან (ანუ ჩემს ძმასთან) ურთიერთობა. 
3. ვერ ვხედავ ვიდეოში რა ხდება და ამიტომ არ ვიცი, ის არის თუ არა გადაღებული. უბრალოდ არ ჩანს, თორემ მამა ერთი გვყავდა და ამოვიცნობდი აუცილებლად. 
4. აქვე ინფორმაციისთვის, სუს-ში არასოდეს უმუშავია, და პოლიციიდან ოქრუაშვილის მინისტრობის დროს გაათავისუფლეს.
5. ზოგადად, მე თუ მკითხვათ, მე მის სიტყვებს დიდ მნიშვნელობას არ ვანიჭებ. 
6. მედიის საყურადღებოდ, ტელეფონის ნომერი არ ვიცი“.

შუაღამისას, 01:00 საათისთვის ცნობილი გახდა, რომ ზაზა სარალიძე და აქციის სხვა ორგანიზატორები ღამეს პარლამენტის წინ კარავში გაათევენ, მისი მხარდამჭერები კი ხვალ ისევ შეიკრიბებიან და პარლამენტის წინ აქციას 18:00 საათზე გამართავენ.

01:20 საათისთვის, ზაზა სარალიძე „კურიერის“ პირდაპირ ეთერში ჩაერთო და განაცხადა, რომ მის გატაცებას 20 კაცი ცდილობდა. მისი თქმით, ამ პირებმა მისი გატაცება მხოლოდ იმიტომ ვერ შეძლეს, რომ მასთან ერთად მისი მეგობრები იმყოფებოდნენ. 
„ფაქტია, რომ აპირებდნენ ჩემს მოტაცებას. ჩემი მეგობრები რომ არ ყოფილიყვნენ, ჩამჭიდეს ხელი და თითქმის გამატანეს, მაგრამ ჩემმა მეგობრებმა ივაჟკაცეს და არ გაატანეს ჩემი თავი. ძალიან ბევრნი იყვნენ, თითქმის 20 კაცი. ჯერ პროვოკაციაზე წამოვიდნენ, თითქოს მე პოლიტიკურ სახეს ვაძლევ ამას. პოლიტიკური სახე თვითონ მთავრობამ მისცა ამას“, - განაცხადა ზაზა სარალიძემ. 

საინფორმაციო გამოშვებების ერთ-ერთი ძირითადი თემა იყო, თუ ვინ გახდება ქვეყნის მთავარი პროკურორი ირაკლი შოთაძის გადადგომის შემდეგ. გავრცელებული ინფორმაციით, მმართველი გუნდიდან სავარაუდო კანდიდატებად, სასჯელაღსრულების მინისტრი კახა კახიშვილი და დეპუტატი ვანო ზარდიაშვილი სახელდებიან. „ქართულ ოცნებაში“ ამბობენ, რომ კანდიდატის შერჩევის პროცესში მოკლული დავით სარალიძის მამა, ზაზა სარალიძეც უნდა ჩაერთოს. მთავარი პროკურორის შერჩევის პროცესში ჩართავს გეგმავენ თავად სარალიძის წარმომადგენლები. ზვიად კუპრავა ამბობს, რომ უნდა შეიქმნას საზოგადოებრივი კომისია, რომელსაც ზაზა სარალიძე უხელმძღვანელებს და არასამთავრობოებსა და იურისტებთან ერთად, პროკურორობის კანდიდატს ეს კომისიაც დაასახელებს. ამ საკითხზე საკუთარი მოსაზრებები აქვს ოპოზიციას, რომელთა ნაწილიც ფიქრობს, რომ კანდიდატურის შერჩევა მათი ჩართულობით უნდა მოხდეს. იურისტებისა და სპეციალისტების ნაწილი იმ ხარვეზებზე საუბრობს, რომელიც მთავარი პროკურორის შერჩევის პროცესს აქვს.
სოფიო კილაძე: „მგონია, რომ კახა თავისი კვალიფიკაციით, თავისი ბექგრაუნდით, წარსულით და მის მიერ გატარებული რეფორმებით, რომელიც მართლა უპრეცედენტოა და, რომლითაც თავს ძალიან ვიწონებთ ჩვენ დასავლეთთან, მე მგონია, რომ ბუნებრივია, მისი კანდიდატურა ერთ-ერთი შესაფერისი იქნება... ვანო ზარდიშვილის თემას პირადად მე აბსოლუტურად გამოვრიცხავ, ამაზე არ ყოფილა არანაირი საუბარი. მე მგონია, ეს იყო უფრო პროვოკაცია, რომ ხალხში აჟიოტაჟი გამოეწვია, ასეთი შთაბეჭდილება დამრჩა მე“. 
ეკა ბესელია: „კანდიდატურის შერჩევა მაქსიმალური ჩართულობით და მაქსიმალური დიალოგით და კონსულტაციების გზით, გამჭვირვალედ და იმ პრინციპებზე დაყრდნობით უნდა მოხდეს, რომელიც შეესაბამება საერთაშორისო სტანდარტებს, დემოკრატიულ პრინციპს და კანონს“. 
გია ვოლსკი: „ადამიანი, რომელიც ასეთ უმძიმეს მდგომარეობაში ჩავარდა შვილის ტრაგიკულად დაკარგვის გამო, აუცილებლად უნდა იყოს ჩართული პროცესებში და გარკვეული განწყობა უნდა ჰქონდეს მასაც და სხვებსაც ნდობის თვალსაზრისით. თუ რა ფორმატით მოხდება ეს, ამას მომავალი გვიჩვენებს... ჯერ დღის წესრიგში არ დამდგარა ეს საკითხი, რომ ვანო იყოს განხილული ამ თანამდებობაზე. ისეთი ადამიანი, რომელიც ამ ყველაფრის ფონზე სარგებლობს მაღალი ნდობით, მე მგონი ერთადერთი სწორი გადაწყვეტილება იქნება გენპროკურორის თანამდებობაზე“.
თამარ ჩუგოშვილი: „მთავარი არის ის, რომ ახალი მთავარი პროკურორის მიმართ საზოგადოებას არ გააჩნდეს არანაირი კითხვები და იყოს ძალიან მაღალი საზოგადოებრივი ნდობა. ბოლო პერიოდში განვითარებული მოვლენების გათვალისწინებით, ბუნებრივია, რომ ეს არის ამოსავალი, რაც შეეხება კონკრეტულ სახელებსა და გვარებს, ჯერჯერობით გვარებზე საუბარი ვერ იქნება, თუმცა, დარწმუნებული ვარ იმაში, რომ შერჩეული კანდიდატურის მიმართ საზოგადოებას ძალიან მაღალი ნდობა ექნება. თანამდებობის პირის შერჩევაში მთავარი როლი აქვს თავად პროკურორებს, რადგან ისინი განსაზღვრავენ, პირველ რიგში, ანომინირებენ კანდიდატურებს და შემდგომ უკვე იუსტიციის მინისტრს, ბუნებრივია და პარლამენტს, რომელსაც შემდგომ გადაწყვეტილების მიღება მოუწევს, გარკვეული კონსულტაციები აქვს ამ პროცესში და პრინციპში, ამით შემოვიფარგლებით“.
თამარ ხულორდავა: „ჯერჯერობით არაფერი. ვერ გეტყვით. არ შემიძლია ჯერჯერობით“.
ბექა ოდიშარია: „უნდა იყოს საზოგადოებისთვის მისაღები, უნდა სარგებლობდეს მაღალი სანდოობით საზოგადოების მხრიდან, რა თქმა უნდა, იყოს პროფესიონალი და ვფიქრობ, უნდა დაველოდოთ და ძალიან მოკლე ხანში ჩვენ შევიტყობთ ამ ინფორმაციას. ბუნებრივია, კონკრეტულ გვარზე საუბარი არის ნაჩქარევი, მით უმეტეს, ჩემი მხრიდან, რადგან პარლამენტს, როგორც მოგეხსენებათ, კანდიდატურა წარედგინება საბოლოო ჯამში და არა დასაწყისში, ამ მომენტისთვის“.
ზვიად კუპრავა: „საქართველოში მთავარ პროკურორს უნდა ნიშნავდეს არა ოლიგარქი ან არაფორმალი მმართველი, საქართველოში მთავარი პროკურორი უნდა დანიშნოს ხალხმა. ეს იქნება ძალიან დიდი წინ გადადგმული ნაბიჯი იმ სისტემის დასანგრევად, რასაც აქ ებრძვის ათეულობით ათასი ადამიანი“.
ოთო კახიძე: „ჩვენ ვფიქრობთ, რომ ეს უნდა იყოს უკვე ფართო საზოგადოებრივი კონსენსუსის საფუძველზე შერჩეული, ანუ ოპოზიციამ მიიღოს პირდაპირი მონაწილეობა ამ პროკურორის კანდიდატურს შერჩევაში. შეიძლება ეს იყოს მაგალითად, შალვა შავგულიძე ან რომელიმე ისეთი იურისტი, რომლის მიმართაც არსებობს ნდობა საზოგადოების მხრიდან, რომელიც სარგებლობს შეულახავი რეპუტაციით, ეს მაგალითად მოვიყვანე. შეიძლება გაგრძელდეს ამ კანდიდატურების შერჩევა და მოვიძიოთ ერთად საზოგადოების ჩართულობით“.
გიგა ბოკერია: „ყველაზე არსებითი საკითხი არის დამნაშავეების დასჯა და ეფექტური გამოძიების დაწყება და ამას სჭირდება დღესვე ამ მთავრობის პირობებშივე პროკურორი, რომელსაც საზოგადოებრივი ნდობა ექნება და პოლიტიკური კონსენსუსის ნაწილი იქნება. ამას სჭირდება ოპოზიციის კონტროლის ქვეშ მყოფი კომისია, გვარებს ამ შემთხვევაში მნიშვნელობა არ აქვს. ეს არის მინიმალური საკითხები. გამოძიებისთვისაა აუცილებელი, რომ დღესვე დაიწყოს და არ ვიცადოთ კიდე 5 თვე ვადამდელ არჩევნებამდე“.
ირმა ნადირაშვილი: „პროკურორი ფართო საზოგადოებრივი კონსენსუსით უნდა შეირჩეს და ამას მივესალმებთ და ამაში ვიქნებით ჩართულები, მაგრამ ის ვითარება, რომელიც იყო გუშინ, ბოლო დღეების განმავლობაში, ნათლად ადასტურებს, რომ ვერანაირი ახალი პროკურორის შერჩევა და დანიშვნა ამ კრიზისს ვერ განმუხტავს. ამ კრიზისის ერთადერთი განმუხტვის ერთადერთი გზა არის ვადამდელი საპარლამენტო არჩევნები“.
თინათინ ბოკუჩავა: „უნდა შევცვალოთ სისტემა, ხელისუფლება და კი არ უნდა გვქონდეს ოლიგარქიული მმართველობის სისტემა, სადაც 1 ადამიანის ინტერესს ემსახურება მთელი სახელმწიფო აპარატი, არამედ ემსახურება ხალხს და აღასრულებს კანონს“. 
რომან გოცირიძე: „ჩვენ ვნახეთ ერთხელ პროკურორის შერჩევა ახალი კანონით, თითქოს და რაღაც ფართო საზოგადოება არჩევდა, რაღაც აკადემიური წრეები მონაწილეობდნენ. ეჭვი მეპარება, რომ  პროკურორი იქნება ისეთი, რომლესაც ექნება ხალხის ნდობა, იმიტომ, რომ რასაც გადაწყვეტს ივანიშვილი, ის იქნება პროკურორი. რომელიმე „ქართუ ბამკის“ იურისტს დაგვასვამს თავზე“.
დავით  ჯანდიერი: „პირველი ხარვეზი არის ის, რომ პოლიტიკური თანამდებობის პირი, იუსტიციის მინისტრი, ანუ პოლიტიკოსი, მინისტრთა კაბინეტის წევრი არჩევს კანდიდატს. მეორე პრობლემა არის ის, რომ საპროკურორ საბჭო არის პოლიტიკური ნიშნით ასევე დაკომპლექტებული და მასში პოლიტიკოსების მონაწილეობა არის დიდი და ვენეციის კომისიის ერთ-ერთი მთავარი მოთხოვნა მდგომარეობდა იმაში თავის დროზე, როდესაც პროკურატურის შესახებ კანონში შედიოდა ცვლილება, რომ საპროკურორო საბჭოს  ხელმძღვანელი არ შეიძლებოდა ყოფილიყო მინისტრი“. 
ნინო ლომჯარია: „მომავალი პროკურორის არჩევა უნდა იყოს ერთ-ერთი პასუხი სახელმწიფოსი განვითარებულ მოვლენებზე. ალბათ, ეს პროცესი იქნება მთავარი სიგნალი იმისა, თუ რა დამოკიდებულება ექნება ხელისუფლებას დამოუკიდებელი მართლმსაჯულების და დამოუკიდებელი პროკურატურის მიმართ, ამიტომ ამ პროცესზე იქნება მნიშვნელოვნად დამოკიდებული, თუ რა მესიჯს აძლევს ხელისუფლება საზოგადოებას, როგორი პროკურატურის ნახვა სურს. ძალიან მნიშვნელოვანი პროცესი იქნება, უნდა იყოს საზოგადოების, სამოქალაქო საზოგადოების აქტიური მონაწილეობით და ჩართულობით და პროფესიული წრეების. თუ მომეცა საშუალება, რა თქმა უნდა, ჩავერთვები, თუმცა პროცესს გავუწევ მონიტორინგს და შეფასებას და იქნება ძალიან კრიტიკული, როგორ წარიმართება პროცესები და რამდენად მისაღები იქნება ეს კანდიდატი საზოგადოებისთვს, როგორც ნეიტრალური და ობიექტური კანდიდატი“.

[bookmark: _Toc515689201]ი) საქართველოს საპატრიარქოს ოფიციალური განცხადება
საპატრიარქოს განცხადებაში ნათქვამია, - „ექვსი თვის წინ ხორავას ქუჩაზე მომხდარმა მკვლელობამ მთელი საქართველო შესძრა. ეს იყო ისეთი ქმედება, რამაც პრობლემებითა და პირადი ტრაგედიებით დამძიმებული ჩვენი საზოგადოება გააოგნა. დღეს მთელი საქართველო კვლავ შეაშფოთა გარდაცვლილი დავით სარალიძის მამის გამწარებამ იმის გამო, რომ გამოძიება არასწორად მიმდინარეობდა. ბატონი ზაზა აცხადებს, რომ იგი თვეების მანძილზე ცდილობდა სამართალდამცავთა ყურადღების მიპყრობას პოზიციის დასაფიქსირებლად, მაგრამ ამას ვერ მიაღწია. ეს ადამიანი არის სამართლიანად განაწყენებული და ამდენად მართალი, თუნდაც მისი არგუმენტები არ იყოს ბრალდებისათვის საკმარისი, როგორც ზოგიერთს მიაჩნია. ის, რომ შინაგან საქმეთა სამინისტროში დაჩქარებული წესით ხელახლა დაიწყება გამოძიება, რომ შეიქმნება საპარლამენტო სპეციალური კომისია და უცხოელ ექსპერტებსაც მოიწვევენ, – რა თქმა უნდა, წინგადადგმული დიდი ნაბიჯია; შევნიშნავთ იმასაც, რომ ყველასთვის აუცილებელია გამოძიებისთვის სწორი ჩვენებების მიცემა და ამის პასუხისმგებლობის  გაცნობიერება, მისასალმებელია საზოგადოების მუდმივი ჩართულობის უზრუნველყოფა, მაგრამ გასაკეთებელი სხვაც ბევრია. ეკლესია გამაერთიანებელია და, ბუნებრივია, ყველას მშვიდობისაკენ მოვუწოდებთ. ჩვენ მხარს ვერ დავუჭერთ უმართავი პროცესების განვითარებას, მით უმეტეს, რომ შემხვედრი ნაბიჯები იდგმება, მაგრამ ხელისუფლებამ აუცილებლად უნდა გაითვალისწინოს ის რეალობა, რომ ხალხს მეტი თანადგომა სჭირდება, როგორც სოციალაური პრობლემების მოგვარებაში, ისე, პირველ რიგში, სამართლიანი და ეფექტური მართლმსაჯულების აღსრულების თვალსაზრისით და ეს მხოლოდ სალარიძის საქმეს არ ეხება. ამ მიმართულებებით ქმედითი ღონისძიებების სწრაფი წესით გატარება უმნიშვნელოვანესია, რომ საზოგადოებას კარგა ხნის წინ გაჩენილი განცდა დაუცველობისა და უსამართლობისა მოეხსნას. თუ ხელისუფლება გამოიჩენს მკაფიო პოლიტიკურ ნებას, ვფიქრობთ, დავით სარალიძის და ლევან დადუნაშვილის საქმის ეფექტური გამოძიება ამ პროცესის ერთერთ ყველაზე მნიშვნელოვან ეტაპად შეიძლება იქცეს“.

[bookmark: _Toc515689202]კ) ფილარმონიის მიმდებარე ტერიტორიაზე „ქართული მარშის“ ორგანიზებულ აქციაზე 7 პირი დააკავეს 
„მოამბის“ გვიან ღამის გამოშვებაში ითქვა, რომ „ქართული მარშისა“ და „პატრიოტთა ალიანსის“ წევრები სამართალდამცველებმა ფილარმონიასთან დააკავეს და თბილისის პოლიციის მთავარ სამმართველოში გადაიყვანეს გამოკითხვაზე. 20-საათიან „ქრონიკაში“ კი ითქვა, რომ აქციის მონაწილეების თქმით, ისინი არ არიან „ქართული მარშის“ წევრები. მათი ნაწილი ამტკიცებდა, რომ მოძრაობა „ახალგაზრდები საქართველოსთვის“ წევრები იყვნენ. აქციის მონაწილეები აცხადებდნენ, რომ მათი დაკავების ზუსტი მიზეზები უცნობია. ისინი ამბობდნენ, რომ ისინი არ მართავენ არანაირ კონტრაქციას. რაც შეეხება მიზანს, თუ რატომ შეიკრიბნენ ადამიანები ფილარმონიასთან, ისინი აცხადებენ, რომ უპირისპირდებიან იმ ფაქტს, რომ პარლამენტის წინ მიმდინარე აქციაზე მივიდნენ „ნაციონალური მოძრაობის“ წევრები. მათი თქმით, ამ პარტიას არ აქვს მორალური უფლება, რომ იმ უფლებებს აყენებდნენ, რაც ორი დღის განმავლობაში ისმოდა პარლამენტის წინ.
აქციის მონაწილე: „ამ უსამართლობას ვებრძვით, რაც ხდება დღეს საქართველოში, მაგრამ ამავდროულად, ვებრძვით იმ უსამართლობასაც, რაც იყო უკვე მომხდარი საქართველოში, მაგრამ დღესდღეობით არცერთი არ არის გამოძიებული. არ გვინდა, იყო ის პოლიტიკური სახეები იქ. ჩვენ, ხალხი დავუდექით გვერდზე და არ დავუდექით პოლიტიკური საზოგადოება. ის საზოგადოება, რომელიც უნდა წავიდეს, ასე რომ ვთქვათ. იქ არ უნდა იდგნენ ის ბინძური ხალხი, რომელიც დღესდღეობით კიდევ ცდილობენ, რომ მოვიდნენ მთავრობაში ბინძური ხერხებით“.
აქციის მონაწილე: „დაკავება ადამიანების ასეთი ფორმით ქუჩაში, როდესაც მას არ ეცნობა, რატომ მიყავენ, რისი გულისთვის აკავებენ, ეს არადემოკრატიულია. ეს არის მოტივი იმისი, რომ ჩავარდეს სამოქალაქო პროტესტი. დიახ, მე ვეტყვი ბატონ კვირიკაშვილს, მიუხედავად იმისა, რომ მე არ მომწონს, რომ ის პრემიერია, არ მომწონს, რადგან ცუდი პრემიერია, პირდაპირ გეტყვით, ეს კაცი არის ძალიან ცუდი პრემიერი, მე არ მაქვს სურვილი იმის, რომ ის „ნაციონალური მოძრაობის“ ხელით იქნას შეცვლილი“.

[bookmark: _Toc515689203]ლ) თავისუფლების მოედანზე მართლმადიდებელ მშობელთა კავშირის წევრები შეიკრიბნენ
1 ივნისს, გვიან ღამით, თბილისში, თავისუფლების მოედანზე, საკრებულოს წინ, მართლმადიდებელ მშობელთა კავშირისა და სამღვდელოების წარმომადგენლები შეიკრიბნენ და პარლამენტის წინ მიმდინარე აქცია გააპროტესტეს. სასულიერო პირების განცხადებით, ეს არის ამაზრზენი და მახინჯი აქცია, რომელზეც ადამიანის პიროვნულ ტრაგედიას ნაციონალური პარტია თავისი პოლიტიკური მიზნების განსახორციელებლად იყენებს. მართლმადიდებელ მშობელთა კავშირი მოუწოდებს საზოგადოებას თვი შეიკავონ, არ შეუერთდნენ აქციას და არ დაუშვან რევოლუცია.
„ამაზრზენი აქცია, სამარცხვინო აქცია, რომელმაც ფაქტობრივად ყველა შეგვძრა თავისი სიმახინჯით, ფორმით, რადგანაც ადამიანის პიროვნულ ტრაგედიას, ფაშისტური ნაციონალური პარტია იყენებს თავისი პოლიტიკური მიზნების განსახორიციელებლად,“-განაცხადა მამა დავით ისაკაძემ.

[bookmark: _Toc515689204]მ) „იმედი“ – „პირისპირ“ (რიგგარეშე გადაცემის ძირითადი აქცენტები)
შსს-ს ცენტრალური კრიმინალური პოლიციის დეპარტამენტის დირექტორის, ვლადიმერ ბორცვაძის გამოსვლის ძირითადი აქცენტები:
- ჩვენ გავავრცელეთ განცხადება და მზადყოფნას ვაცხადებთ შევთავაზეთ ბატონ ზაზას დაცვის სპეციალური პროგრამა, რის შესახებაც პირადადად მივმართავთ მას, ეს არის ნებაყოფლობითი.
- მე კონკრეტული პირების სახელების და გვარების დასახელებისგან თავს შევიკავებ, მაგრამ გეტყვით, რომ გამოძიება გუშინ არ დაწყებულა, გამოძიება გრძელდება, ჩვენ ჩავთვალეთ, რომ ეს ადამიანები დაგვებარებინა სისხლის სამართლის საქმეზე და გამოგვეკითხა დამატებით. გამოძიება მაქსიმალურად ცდილობს გამოკვეთოს სრული სურათი და ობიექტურად დავდოთ ის სურათი, რაც ხელს შეუწყობს ჭეშმარიტების დადგენას.
- მე პიროვნებების ვინაობას ვერ დაგისახელებთ, მაგრამ ერთი რაღაც შემიძლია ვთქვა, რომ სასამართლოში საქმის განხილვის მიმდინარეობისას გამოიკვეთა საეჭვო გარემოებები, რის საფუძველზეც დღის წესრიგში დადგა დაწყებულიყო გამოძიება მტკიცებულებების განადგურების მიმართულებით და დანაშაულის შეუტყობინებლობის კუთხით, ამ ფაქტების ირგვლივ დაიწყო გამოძიება, როგორც გითხარით და გრძელდება. ჩვენ, გამოძიების ფარგლებში თუ დავადგენთ, რომ კონკრეტულმა პირმა ზეგავლენა მოახდინა ნებისმიერ მოწმეზე ან ხელი შეუშალა მტკიცებულების მოპოვებას, ცალსახად შემიძლია ვთქვა, რომ ასეთი პირების ინდენტიფიცირების შემთხვევაში გატარდება კანონით შესაბამისი ზომები და ვიქნებით ძალიან მკაცრი ასეთი პირების მიმართ.
- მოვუწოდებ საზოგადოებას, მოგვაწოდოს ინფორმაცია, ვინც გარკვეულ ინფორმაციას ფლობს ამ საქმესთან დაკავშირებით, ვგულისხმობ მტკიცებულებების განადგურების და იმ ადამიანების შესახებ ვინც შესაძლებელია ინფორმაციას ფლობდეს ამ საშინელ მკვლელობასთან დაკავშირებით.
- გამოძიება გრძელდება 24-საათიან რეჟიმში და შსს ახმარს ყველანაირ რესურსს ამ საქმის გამოძიებას.
- გამოხატვის თავისუფლებას ჩვენ ვერავის შევუზღუდავთ, კონრეტულად ვერ გეტყვით, რა ჯგუფები მოძრაობენ ამ ტერიტორიაზე, მაგრამ შსს გააკეთებს ყველაფერს იმისთვის, რომ დაცული იქნას საზოგადოებრივი წესრიგი.

თამარ ჩუგოშვილის გამოსვლის ძირითადი აქცენტები:
- გუშინ გამოტანილმა განაჩენმა გვაჩვენა, რომ საქმეში ან პროკურატურას არ განუხორციელებია სათანადო გამოძიება, ან სასამართლო გადაწყვეტილებაში იყო პრობლემა... ემოციებიც და კითხვებიც არის ლეგიტიმური, სწორედ ამიტომ ხელისუფლებამ გადადგა ძალიან მნიშვნელოვანი ნაბიჯები. მთავარმა პროკურორმა აიღო პოლიტიკური პასუხისმგებლობა და საქართველოს პარლამენტმა მიიღო უპრეცედენტო გადაწყვეტილება... ჩვენი ყველას ინტერესია, რომ ამ საქმეზე მართლმსაჯულება აღდგეს. იმავე დღეს, როცა გამოვიდა სასამართლოს გადაწყვეტილება, შეიქმენა საპარლამენტო კომისია... ექვსი თავზე ჩვენ არ გვაქვს მართლმსაჯულება აღსრულებული.
- ჩვენ ვიხილეთ ძალიან დიდი დოზით პოლიტიკოსები. 
- აქციაზე ითხოვდნენ, რომ გამოდით ვინმე, დაგველაპარაკეთო. მივიდა პრემიერი და აღმოჩნდა, რომ პრემიერთან დალაპარაკება არ არის მიზანი, რომ მიზანი არის რაღაც სხვა.
- ქვეყანაში დესტაბილიზაციას ვერავინ მიაღწევს.

საია-ს თავმჯდომარის სულხან სალაძის გამოსვლის ძირითადი აქცენტები:
- პროცესი იმდენად შორს არის წასული, რთულია პროგნოზირეაბა და გაცხადება იმის, საზოგადოებისთვის თუ რა შეიძლება იყოს საუკეთესო გამოსავალი. რაღაც ნაწილი ალბათ დაგვიანებულიც არის, რაღაც ნაწილთან დაკავშირებით ჯერ კიდევ შეიძლება რომ პროცესი არ გახდეს უმართავი და მთლიანობაში ჩვენ ამითი არ დავაზიანოთ სახელმწიფო.
- ერთი რამ შემიძლია ვთქვა, მთელი 6 თვის განმავლობაში როცა დღის წესრიგში იდგა მუდმივად საკითხი, ეს ადამიანი ითხოდა დახმარებას, ითხოვდა გამოძიების მხრიდან მეტ ინფორმაციას, ითხოვდა სათანადოდ წარმოებულიყო გამოძიება, დღეს მივიღეთ მოცემულობა, როდესაც ამ ადამიანს არ აქვს არანაირი ნდობა საგამოძიებო ორგანოებთან დაკავშირებით, რთულია ვინმემ გაამტყუნოს მისი პოზიცია ამ ადამიანთან დაკავშირებით.
- პროკურატურა მაშინ ასაჯაროვებდა ინფორმაციას და იმ დოზით, როდესაც ამას ჩათვლიდა საჭიროდ, როცა დაზარალებულის მხარეს ამისი რეალური საშუალება არ ქონდა. იქ ბევრ დოკუმენტზე და მტკიცებულებებზე აღმოჩნდა, რომ არც კი უნახავს. 
- შსს-ს განცხადების შემდეგ, ერთი რამ გავიგეთ ჩვენ, ან ეს საქმე არ იყო მზად, როდესაც სასამართლოში გაიგზავნა და ბრალდება იყო სუსტი, ან სასამათლომ იმოქმედა ისე, რომ არ უნდა ემოქმედა ასე.
- გუშინ ყოფილი მთავარი პროკურორის პირველი განცხადება იყო მიმართული იქეთკენ, რომ სიმძიმის ცენტრი გადაეტანა სასამართლოზე, ამან არ გაამათლა.
- ამ საქმემ აჩვენა, რომ ამ ქვეყანას სჭირდება დამოუკიდებელი საგამოძიებო მექანიზმი, დამოუკიდებელი საგამოძიებო მექანიზმის შემთხვევაში დიდი იყო შანსი იმისა, რომ დღეს რუსთაველზე ამდენი ხალხი არ მჯდარიყო.

გოგა ხაინდრავას გამოსვლის ძირითადი აქცენტები:
- ყველა ჩვენთაგანი ერთნაირად იყო აღშფოთებული გუშინ, მაგრამ ყველაზე დიდი უბედურება ჩვენი საზოგადოების არის ის, რომ ყველა დამოკიდებულება სერიოზული საქმეებისადმი თუნდაც, არის ზედაპირული, არ არის სიღრმისეული.
- ბატონი სარალიძე გამოვიდა სასამართლოს დარბაზიდან და გამოაცხადა, რომ მკვლელები გაამართლეს, მედიამ, რომელიც ძირითადად სიცრუით კვებავს საზოგადოებას, მთელს საზოგადოებას მოედო ცნობა, რომ მკვლელები გაამართლეს. ეს არის სიცრუე, მაგრამ ამ სიცრუემ კვალი დაასვა საზოგადოებას. დღესაც დიდი ნაწილი, რომელიც აქციაზეა, ბოლომდე ვერ იაზრებენ, რა მოხდა...
დღეს, როდესაც გამოცხადდა განაჩენი, გავიგეთ, რომ ის ორი ახალგაზრდა, რომელიც მონაწილეობდა მკვლელობაში, დასჯილია მძიმედ... მე ვფიქრობ რომ სამართალი აღსრულდა, იმიტომ, რომ ორი კაცი მძიმედ დაისაჯა, სხვა საქმეა, რომ შეიძლება, რომ ამ საქმეში მონაწილეობდა სხვა ახალგაზრდებიც. მასშტაბი აღშფოთების გუშინ იყო ძალიან დიდი. ასეთი მძიმე საქმე, როგორიც ორი ახალგაზრდის მკვლელობაა და ამაზე სამართლის არ დაყენება არის დიდი დანაშაული სახელმწიფოსი და ბუნებრივია, რომ ამას ქართული საზოგადოება არ მოისმენს, ჩვენ გავიარეთ მძიმე ვითარება და პროცესები, ბევრი ახალგაზრდა ვნახეთ უკანონოდ განწირული სახელმწიფოს მხრიდან, ამას ქართული საზოგადოება არ შეეგუება, მაგრამ სიცრუე, რომელიც სათავეში დევს, როდესაც ლაპარაკია იმაზე, რომ სამართალი არ აღსრულდა, სწორი არ არის, ამით ახალგაზრდების გამოყენებას ცდილობენ, რაც სჩვევია ჩვენს პოლიტიკურ ჭაობს. სხვადასხვა ხრიკებს იყენებენ.
- ჩემი განცდა დიდია, როდესაც ვხედავთ პოლიტიკური მოთხოვნებს, „ნაციონალური მოძრაობის“ განხორციელებულ სცენარს ვხედავთ და ამავდროულად მეუბნებიან, რომ აქ არავინ პოლიტიკოსი არ არის, როდესაც მე ვხედავ იქ დგას „ნაციონალური მოძრაობა“ და მისი ახლგაზრდული ფრთა და აქცია მათგან იმართება. მთელი ჩემი ცხოვრება გაჯერებულია აქციებით, ერთი თვალის შევლება ჩემთვის საკმარისია იმისთვის, რომ დავრწმუნდე იმაში, იქ ვინ დგას და რას აკეთებს.
- პოლიტიკური მოთხოვნებით, რომლის უკანაც გაკოტრებული პოლიტიკური პარტია დგას, რომელსაც არანაირი მომავალი არ აქვს, როგორც არ უნდა გამოიყენოს ეს ახალგაზრდები.
- დღეს ვერავის ვერაფერს აიძულებ, მაგრამ მოქალაქეობა იმას ნიშნავს, რომ მოქალაქეობრივი პასუხისმგებლობა, იმ მშობლების ვისი შვილებიც მონაწილეობდნენ, იქ იდგენენ, ხედავდნენ, იციან, რა მოხდა და არ ლაპარაკობენ.
- სასამართლომ დღევანდელი განაჩენით მაქსიმალური განაჩენი გამოიტანა, ანუ პროკურატურის მიერ შეგროვილი მასალები და მტკიცებულებები საკმარისი აღმოჩნდა, რომ მაქსიმალური განაჩენი მიეცათ.
- მე მინდა ირაკლი შოთაძეს მადლობა ვუთხრა, ასეთი მაღალი პასუხისმგებლობით არ მინახავს ჩინოვნიკი საქართველოში, რომელმაც, როგორც კი დაინახა საზოგადოებაში გაჩნდა ეჭვი პროკურატურასთან დაკავშირებით, გაიწია და მისცა საზოგადოებას შესაძლებლობა, რომ იყოს თანამონაწილე იმ პროცესის, რომ გაგრძელდეს იმისთვის, რომ ბოლომდე გაცხადდეს იქ რა მოხდა... თუმცა ვერც შოთაძე და ვერც მსოფლიოს პროკურორები რომ ჩამოიყვანო, ამ საქმეს ვერ გამოიძიებენ თუ იქ მყოფი ადამიანები არ იტყვიან სიმართლეს თავიანთ მეგობრებზე.
- გარდაცვლილის მამა ამბობს რომ მოვიდეს აქ მთავრობის მეთაური, როცა მივიდა, ბოთლების სროლით შეხვდა საზოგადოება, რომლებიც კონკრეტული პოლიტიკური პარტიის წარმომადგენლები იყვნენ.
- ეს არის წმინდა წყლის პოლიტიკური აქცია, რომელშიც ახალგაზრდები მონაწილეობენ თავისი გულწრფელობით, სიალალით, გულის ტკვილით, ეს გასაგებია, მაგრამ ისიც გასაგებია, როგორ ხდება ამის გაკეთება, ეს ძალიან მარტივია და ცნობილი ხრიკებია.

[bookmark: _Toc515689205]მკვლელობა წერეთლის გამზირზე - შემთხვევას საპატრულო პოლიციის ეკიპაჟი და ბინის მეპატრონეც ესწრებოდნენ
ოფიციალური ინფორმაციით, მოქმედმა პოლიციელმა ალექსანდრე ჯინჭველაშვილმა ნაქირავებ ბინაში 2 მცირეწლოვან შვილთან ერთად მცხოვრებ მარტოხელა ქალს, 34 წლის ელენა ბლაგოდარნაიას ესროლა და დაჭრა, შემდეგ კი მის ყოფილი მეუღლე მოკლა. შემთხვევას საპატრულო პოლიციის ეკიპაჟი და ბინის მეპატრონეც ესწრებოდნენ. პოლიცია წერეთლის 110 ნომერში, ინციდენტამდე რამდენიმე წუთით ადრე გამოიძახეს. ბინის მეპატრონის მიერ ინფორმაციით, პოლიციის მოქმედმა თანამშრომელმა, ალექსანდრე ჯინჭველაშვილმა, ელენა ბლაგოდარნაიას იმ დროს ესროლა, როდესაც ის 3 წლის შვილს საფენს უცვლიდა, შემდეგ მის ყოფილ ქმარს, რომელიც ადგილზევე გარდაიცვალა. ბლაგოდარნაიას 2 ცეცხლნასროლი ჭრილობა აქვს, მისი ჯანმრთელობის მდგომარეობა მძიმეა, ქალი რთული ოპერაციის შემდეგ რეანიმაციაში წევს. ელენე ბლაგოდარნაია ალექსანდრე ჯინჭველაშვილსგან დაცვას მისივე კოლეგებს დიდი ხნის განმავლობაში სთხოვდა. ქალმა პოლიციას რამდენიმე თვის წინაც მიმართა, რის შემდეგაც პოლიციელს შემაკავებელი ორდერი გამოუწერეს. „კურიერის“ კითხვაზე, რატომ ვერ მოხდა უბედური შემთხვევის თავიდან აცილება, გამოძიება პასუხობს, ორდერი ვადაგასული იყო. გენერალური ინსპექცია კი იძიებს, რამდენად ეფექტური იყო გამოძიება მაშინ, როდესაც ელენა ბლაგოდარნაიამ მათ დაცვის თხოვნით მიმართა.
გამოძიება ოჯახური ძალადობის, დამამძიმებელ გარემოებაში ჩადენილი განზრახ მკვლელობისა და მკვლელობის მცდელობისთვის მიმდინარეობს. დანაშაული 25 წლამდე ან უვადოდ თავისუფლების აღკვეთას ითვალისწინებს.

სისხლიანი გარჩევა სპორტსმენებს შორის აღმაშენებლის გამზირზე შუაღამეს მოხდა. ძიუდოს ფედერაციის წარმომადგენლებმა ცეცხლი იმ ძიუდოისტებს გაუხსნეს, რომლებიც ფედერაციის პრეზიდენტის გადადგომის მოთხოვნით აქციებს მართავდნენ. სროლის შემდეგ მარჯანიშვილის მოედანზე დააკავეს 4 ადამიანი, მათ შორის, ჭაბუკთა ნაკრების მწვრთნელი, ფედერაციის ყოფილი მაღალჩინოსანი, ლომერ ჟორჟოლიანი. არსებული ინფორმაციით, სწორედ მან ესროლა ჯერ ავთანდილ ჭრიკიშვილს, შემდეგ კი სოსო წელაურს. დღეს გამთენიისას ვითარება აღმაშენებლის გამზირზე იმდენად დაძაბული იყო, რომ დაპირისპირების დროს, მოჩხუბართა დასაწყნარებლად, რამდენჯერმე პოლიციამაც გაისროლა. გავრცელებული ინფორმაციით, სისხლიანი გარჩევის დროს აღმაშენებელზე ძიუდოს ფედერაციის პრეზიდენტი, დავით ქევხიშვილიც იყო, თუმცა მან ტერიტორია მალევე დატოვა. ადგილიდან მიიმალა ინციდენტის მონაწილეთა ნაწილიც. ცეცხლსასროლი იარაღით დაჭრილი ვეტერანი ძიუდოისტი, სოსო წელაური კი გადაუდებელი ქირურგიისა და ტრავმატოლოგიის ცენტრში გადაიყვანეს, ის მკურნალობას რეანიმაციულ განყოფილებაში აგრძელებს. აღმაშენებლის გამზირიდან ალადაშვილის კლინიკაში გადაიყვანეს კიდევ ორი დაშავებული, ლაშა ყიზილაშვილი და გრიშა გუმაშვილი, რომლებიც ფედერაციის პრეზიდენტის მხარდამჭერები არიან. მათი მდგომარეობა დამაკმაყოფილებელია. მათთან დასაკითხად იმყოფებოდნენ სამართალდამცველებიც. მომხდარზე კომენტარი არც ფედერაციის წარმომადგენლებს, არც მათთან დაპირისპირებულ ძიუდოისტებს ამ დრომდე არ გაუკეთებიათ. ისინი სატელეფონო ზარებს მთელი დღის განმავლობაში არ პასუხობენ. შსს-ში კი ერთი პირის, ლომერ ჟორჟოლიანის, დაკავებას ადასტურებენ, ცეცხლსასროლი იარაღის მართლსაწინააღმდეგო შეძენა-შენახვა-ტარების ფაქტზე, სოსო წელაურის დაჭრაზე კი გამოძიება ჯანმრთელობის განზრახ ნაკლებად მძიმე დაზიანების მუხლით მიმდინარეობს.

